
Søndagsskule



Det står eit lite hus ved krysset på Reed, der vi 
svingar når vi skal til kyrkje. Her budde Isak- 
Anna då eg var smågut. Isak-Anna var blind, 

men heldt hus for søndagsskulen! Ho hadde sikkert 
hjelparar. Huset låg sentralt til, nær kyrkja og skulen og 
butikken og midt i krinsen, så det var ein god plass å ha 
søndagsskule.  
 
God plass var det vel ikkje 
inne, etter dagens mål. Men 
tome appelsinkasser med fjøler 
over var sete gode nok for oss 
som var små, og dei største 
bak med veggen fekk sitje på 
stolane som var att når resten 
var rydda vekk eller sett til 
sides. Gamleklokkaren var 
søndagsskulelærar. Jonas Årdal 
hadde vore i Amerika, og 
hadde fått impulsar på mange 
måtar. Her møtte eg kopar- 
ormen. Det var flott! Ja, det var 
spennande og flott når Jonas 
viste store plansjar med farga 
Bibel-illustrasjonar. Som den 
med koparormen på.  
 
Oppe på plansjen stod det 
ord som eg ikkje forstod, sjølv  
om eg las lenge før eg tok til i 
skulen, etter det mor fortalde. 
Det var engelsk tekst. Dei store gutane torde å spørje, og 
Jonas lærte villeg bort nokre engelske gloser. Men han 
gløymde ikkje forteljinga:  
 
På vandringa gjennom øydemarka mot Kanaans land 
vart israelsfolket utsette for giftige slangar som beit dei så 
dei blei sjuke og døydde. Men Moses fekk vite av Gud at 
han skulle lage ein slange av kopar og henge opp så alle 

kunne sjå han. Dei som såg på koparormen, blei friske 
att! DET tykte eg var flott! –Eg hugsar ikkje om Jonas 
fortalde oss at soga om koparormen kunne forklare 
noko om Jesus på korset. Men eg hugsar at eg tenkte: 
-Kor flott! Alle kan bli friske! Sjå på ormen, då vel! Men 
læraren sa at nokre ville ikkje sjå på ormen som Moses 

hadde hengt opp. Tenk det! 
Visste dei betre, kanskje? Tenk 
å dø av ormegift når det var 
SÅ enkelt å sleppe frå det!  
 
Mange ord i Bibelen er  
vanskelegare enn engelsk tekst 
på plansjen frå Amerika. Nokre 
av dei har flinke søndags- 
skulelærarar hjelpt oss å forstå.  
 
Seinare innsåg eg at Kristus 
på krossen er berginga mi 
og. Kanskje var eg så stor at 
eg gjekk forbi huset hennar 
Isak-Anna. Men vegen min 
svinga seg mot kyrkja og Kristus 
på krossen. Og enno ser eg 
søndagsskulen på Reed for 
meg når likninga om kopar- 
ormen blir nemnd. Og framleis 
tenkjer eg: Tenk at nokon er 
så kloke at dei ikkje vil sjå på 
Jesus! Det er så enkelt som 
det. Og så vanskeleg. 

4. Mos. 21,9 Moses laga ein koparslange og sette han på 
stonga. Og når nokon vart biten av ein slange og såg på 
koparslangen, fekk han leva. 

Joh, 3,14-15 Og slik Moses lyfte opp ormen i øydemarka, 
slik må Menneskesonen lyftast opp, så kvar den som trur 
på han, skal ha evig liv.

Gode lesar!

Vi presenterer med dette blad nr. 4, 
2015. Takk for gode tilbakemeldingar på 
bladet., samt tilbakemeldingar om det 
som ikkje fungerer, som til dømes når 
storleiken på skrifta gjer det vanskeleg 
å lese. Vi prøver heile tida å skjerpe oss 
med omsyn til trykkfeil og misvisande 
opplysningar, som til dømes feil i preike- 
lister og i listene over døypte, vigde og 
gravlagde. Vi håpar dette har betra seg.

Tema: Søndagsskule
I 120 år har søndagsskulen på Vereide 
vore i kontinuerleg drift, og det har 
vore feira. Les om feiringa og festen og 
om historia til denne søndagsskulen, 
og om korleis ideen vandra til fleire. 
Tenkte du at søndagsskule er berre for 
småungar? Sjå på bildet på framsida. 
Og leitar du, finn du 11 gamle fotografi 
med søndagsskuleborn på. Kanskje du 
er med der sjølv? Skulle du sakne omtale 
av din eigen barndoms eller noverande 
søndagsskule, kan vi berre seie at det 
ikkje var meininga å skrive alt om alle i 
dette nummeret. Temaet kan lett kome 
att. Kanskje nettopp du har nokre fine 
fotografi frå søndagsskuleliv som du vil 
dele med oss? Ta kontakt!

Teikneserie av gammal historie
Eit lite sogeskriv om søndagsskulen i 
Nordfjord får nytt liv i teikneserieform. 
Det er første gong vi brukar denne forma 
i kyrkjebladet, men meininga er å halde 
fram. Vi tek gjerne imot reaksjonar. Ville 
det vere meir ønskjeleg å rekonstruere 
skrivet med den språkforma det hadde 
då det kom ut i 1955, utan illustrasjonar?

Neste nummer
Neste nummer kjem ut i september. Det er 
naturleg å fortelje om ting som skjedde 
sommaren som gjekk, og skulle du ha 
noko å formidle om leirliv, støylsmesser,  
pilegrimsvandringar eller andre  
arrangement du meiner er verd å skrive 
om, må du frimodig ta kontakt. 

Framsida
Det er blitt tradisjon at Vereide søndags-
skule syng på morgonen 17. mai. I år 
markerte dei samtidig jubileet, og laga 
god PR for jubileumsfesten som kom 
seinare. Vi takkar Ingunn Nyheim som 
tok bildet og lånte det ut. 

TEMA: SØNDAGSSKULE
Vereide søndagsskule 120 år
 Om jubileumsfesten 6
 Sogeskriv frå 1955 14
 Teikneserie om starten 15
Søndagsskulen i Hyen 
 på Straume 10
 i Austredalen 12
 i Vestredalen 13
Søndagsskule på Sørstranda 26
Møt søndagsskulelærarar 
 Kari og Morten på Vereide 8
 Arnlaug Økland på Sandane 20
Søndagsskuleinspirert andakt 3
Leiarartikkel om born og verdiar 5
Kongens sølv til søndagsskulelærarar 27

FOR TANKE OG TRU
Min salme ved Fritz Schjølberg  31
Spaltist Ragnhild om verdiar og forteljing 29

ANNA SNADDER
Premiekryssord 18
Bilde av konfirmantane 22
Dugnad på kyrkjegardane 24
Soknerådsleiar i siste etappe 28
Nordfjord set spor i Nepal 28
Klipp frå Asbjørg og tidlegare Kyrkjeblad 30

Oddvar Almenning

Isak-Anna, gamleklokkaren, 
koparormen og eg

Andakt

Dette er kanskje det eldste fotografiet frå søndagsskulearbeid 
i Gloppen. Det kan vere godt over 100 år gammalt, men 
nøyaktig årstal og namn på personane er ikkje kjent. Det 
er eit stort tidspenn mellom framsida og dette bildet, og 
kulturspennet er ikkje mindre. Men søndagsskulen lever! 
«Søndagsskulen på Rygg i gamle dagar» står det bak på 
dette biletet. Det er teke ovanfor bedehuset, og utlånt av 
Absalon Rauset.

harde andlet, dei tek ikkje omsyn til dei gamle og er ikkje 
milde mot dei unge.»  I barnet og den gamle får vi gjen-
kjenne vår eiga hjelpeløyse og handle ut frå det.

«Den som tek i mot eit  lite barn i mitt namn, tek i mot 
meg,» sa Jesus. Dette handlar om verdiar. Ikkje at våre 
vaksneverdiar skal gjerast naivt barnslege, men Jesus vil 
la oss sjå dei verdiane barnet representerer. Barnet er ver-
diformidlar til oss med sin måte å vere på. Dei veit ikkje 
sjølv om det. Men ved berre å vere til formidlar spebarnet 

verdiar. Og ved berre å leike formidlar barnet 
verdiar.

Barnet som leikar bryllaup eller 
gravferd, har eit sterkt ønskje om å 

bli sett. Når Jesus vil at vi skal sjå 
barna, vere opptekne av dei, er 
det for at vår oppgåve som vaksne  
er å spegle tilbake til barnet dei 
grunnleggjande verdiane som dei 
representerer.

Verdiar tileignar barna seg først og 
fremst i samspel med dei vaksne. Vi for-

midlar ikkje verdiar berre ved å undervise, 
men i handlingar og i tydelege haldningar. I 

eit samfunn der stabilitet og fellesskap er mangel-
vare, vert det som før var sjølvsagt, t.d. å halde helg og 
praktisere bordbøn, kveldsbøn og kyrkjegong, viktigare.

Barn leikar framleis bryllaup og gravferd. Søndagsskulen 
gjev barn glede og alvor og dei verdiane som Jesus viser i 
ord og handling. 

Men kyrkja treng også søndagsskulen for å sjå dei verdi-
ane barna står for. Ei av oppgåvene våre som kyrkje er å 
spegle tilbake til barnet dei verdiane Jesus har lært oss at 
barna representerer.  Vi får vone at desse verdiane i fram-
tida må vere dei  kulturen vår  og samfunnet vårt byggjer 
på.

 Barn og framtid høyrer saman. Det gjer også barn og 
notid. Verdiane våre er med på å forma framtida til 
barna.  

 
Vi må vere merksame på kva verdiar vi gjev dei. Det vi 
formidlar, er først og fremst kva vi prioriterer. Men kva 
for verdiar representerer barna for oss?

Når barn er tema i evangelia, løfter Jesus dei fram for å 
undervise dei vaksne. I Lukas 7 ser vi at Jesus har stogga 
på torget der barna leikar. Han seier menneska 
liknar barn som ropar: «Vi spela på fløyte, 
og de ville ikkje dansa. Vi song sørgje-
songar, og de ville ikkje gråta.» Barna 
får ikkje dei andre med i leiken. Men 
barna roper: La deg engasjere! Gje 
gleda og alvoret rom. Men vi finn, 
no som då,  grunnar til ikkje å 
gjere det.

Johannes døyparen var for streng. 
Jesus var for raus. I kyrkja høyrer 
både gleda og alvoret heime. 

Som barn fekk eg ein gong høyre: « De er 
ikkje komne her for å ha det kjekt, men for å 
høyre om Jesus.» Det tykte eg var underleg. For eg 
hadde alltid tykt det var kjekt å høyre om Jesus, sjølv om 
eg også kjende alvoret. Eg tenkjer at både på søndagssku-
len og i konfirmasjonstida skal det vere kjekt, slik at barna 
og dei unge forbind Jesus med noko godt og spennande.

Forteljinga om Jesus og barna i Markus 8 seier oss at barn 
er avhengige av andre si omsorg og å ta i mot. Slik kan 
også forholdet vårt til Gud få vere. Vi får lære av barnet, 
strekke hendene ut og ta i mot hjelp.  Omsorg for dei 
svake og solidaritet med dei sårbare må vere verdiar i 
kulturen vår.

I 5. Mosebok 28.51 les vi om det motsette: « .. folk med 

     Leiar

Barn og verdiar

Av Olaf Sigurd GundersenBreim sokn

1. Venke Kollbotn, 50 år,  
siv. agronom, Breim 

2. Ingemar Sårheim, 67 år, 
pensjonist, Breim

3. Ingrid Gloppestad Hjelle,  
25 år førskulelærar, Byrkjelo

4. Jan Arve Søvde, 43 år,  
sjukepleiar, Byrkjelo

5. Audhild Bogstad, 39 år, 
gartnar, Breim

6. Grethe Lysen, 57 år,  
butikkarbeidar, Byrkjelo

7. Annlaug Dale, 63 år,  
barnehagearbeidar, Breim

8. Olav Oddvin Egge, 73 år, 
pensjonist/bonde, Byrkjelo

9. Nils Jordanger, 67 år,  
pensjonist/bonde, Breim

10. Anders Bjørnereim, 47 år,  
handv./priv.nær. Byrkjelo

11. Jan Arve Strand, 46 år, opr. 
leiar kran/løft, Tananger

Gloppen sokn  (tidlegare  
Vereide og Gimmestad sokn)

1. Beate Olsson Kornberg, 57 år, 
samfunnsutviklar, Rygg

2. Arne Høyland, 54 år,  
sakshandsamar NAV, Sandane

3. Annemieke Koopmans  
Holtrop, 37 år, arkitekt, Rygg

4. Kjell Otto Solheim, 63 år, 
lærar, Sandane

5. Ingunn Byrkjedal, 57 år, 
høgskulelektor, Sandane

6. Eivind Kjerstad Nilsen, 30 år, 
lærar/cand. teol, Vereide

7. Inger Lise Fløtre Engelstad, 
42 år, lærar, Sandane

8. Robert Nyemah, 51 år, fag- 
arbeidar Nomil, Sandane

9. Anders Hole, 67 år, lærar, 
Sandane

10. Haregu Alemu Gebeyu, 37 år 
reinhaldar Gloppen  

kommune Sandane
11. Gunhild Aabrekk, 33 år, 

kjøkenassistent, Sandane
12. Ingunn Marie Folkestad, 55 år, 

helsefagarbeidar, Rygg
13. Oddrun Alme, 52 år, butikk- 

arbeidar, Sandane
14. May Britt Kjærland Indrebø, 

53 år, lærar, Sandane
15. Jon Slagstad, 54 år, bonde/

agronom, Sandane
16. Bente Kristin Kårstad, 51 år, 

hjelpepleiar, Vereide
17. Oddgeir Leirgul, 43 år, lærar,  

Sandane

Hyen sokn

1. Magnhild Anne Solheim,  
54 år, sp.sjukepleiar, Solheim

2. Anne Kristin Risøy Eimhjellen, 
41 år, lærar, Eimhjellen

3. Benny-Andre Vassdal Aasen, 
28 år, kyrkjetenar, Straume

4. Solveig Randi Hope, 61 år, 
førskulelærar, Hope

5. Gerd Jorunn Heimseter Aa, 
58 år, helsesøster, Straume

6. Narve Eimhjellen, 66 år, 
snikkar, Eimhjellen

7. Aase Karin Hope, 71 år, 
pensjonist, Straume

8. Edit Anne Aa, 67 år,  
pensjonist, Aa

9. Jon Egil Gjengedal, 45 år, 
skogryddar/data, Røyrvik

10. Torunn Ommedal Aanstad, 
43 år, hjelpepleiar/bonde, 
Ommedal

11. Torill Solheim Holme, 46 år, 
salskonsulent, Holme

12. Berta Hope Rønnekleiv,  
67 år, pensjonist, Straume

13. Tove Kristin Holme, 42 år, 
førskulelærar, Holme

14. Anne Dortea Hjorteset, 
55 år, marknadskonsulent, 
Holme

Kandidatar til soknerådsvala i Gloppen
FASTE SPALTER?
Sist skreiv vi noko om dei 
«faste» spaltene og om kor 
lause dei er.  Også denne 
gongen manglar både «Frå 
kyrkjegardane» og «-Visste 
du?» Viktigaste grunnen er 
også no at vi trong plassen 
til andre ting. Men berre 
følg med. Før du veit ordet 
av, kjem det eit nytt blad, 
og visst er der «visste du»! 
Duådu!

KYRKJEVAL
Tenk at vi skal velje oss 
nye folk til å styre! Det er 
viktig og ansvarsfullt å sitje 
i fellesråd og sokneråd, og 
det krev både vilje og mot og 
stor arbeidskapasitet, så det 
er til å forstå når ikkje alle 
stilles seg på lista ein gong 
til. Skal vi gje dei nye ein 
god start når så langt lid ved 
at vi er skikkeleg MANGE 
som røystar dei inn? Viss 
alle som les kyrkjebladet går 
til urnene, set vi ny rekord i 
valdeltaking! Valet er ikkje 
før uti september, så i neste 
nummer prøver vi å pre-
sentere kandidatane  med 
bilde og fleire opplysningar. 
Namna kjem likevel i dette 
nummeret.

SOMMARGUDSTENESTER
Når Seljumannamessa står 
i vår preikeliste, er det fordi 
den er eit arrangement for 
heile prostiet. Ingen andre 
kyrkjer i Nordfjord skal ha 
gudsteneste denne søndagen, 
for då er det minnet om 
dei første kristne som bar 
evangeliet til vår kystar som 

skal feirast. Det går fint å stå 
tidleg opp den søndagen, så 
du kjem deg av garde tids 
nok til å nå båten frå Selje. 
Dei søndagane du skal på 
Skåla eller ein annan topptur, 
står du tidlegare opp! Har du 
ikkje vore på Selja på messe 
før, kan du gjere det no. Og 
om det regnar, er du i godt 
pilegrimsselskap, både med 
dei andre som går denne 
dagen, og med alle som 
gjennom tidene har hatt Selja 
som mål for si vandring og 
himmelen som mål for sitt 
liv! Legg elles merke til kvar 
og når det skal vere frilufts-
gudsteneste i ditt nærområde, 
og gå på den.

DET PEKUNIÆRE
Det er stadig folk som spør 
om vi får inn nok pengar. 
Kan det nokon gong bli nok? 
Ja, faktisk. Somme betaler så 
mykje at om alle som las bladet 
hadde betalt like mykje, hadde  
vi fått inn ein million for året!  
Og det ville vere misbruk når 
kyrkja manglar pengar til 
andre ting. Men dugnad og 
frivilleg innsats i tillegg til 
bladpengar, sponsorinntekter 
og ymse tilskot er nettopp 
den miksen som gjer oss 
økonomisk trygge. Så når 
du no får påminning om 
bladpengar, er det berre for 
at du skal tenke over om du 
har betalt litt i år, eller om du 
lar andre betale for deg. Siste 
kursendring gjer ikkje bladet 
billegare, akkurat. Så det blir 
spennande til hausten om vi 
må redusere sidetalet eller ut 
på pengejakt. 

Velkomne alle saman! Morten Leir-
gul inviterte raust heile forsamlinga 
med på søndagsskule. Mange av oss 

har gode minne frå eiga søndagsskuletid, 
og gledde oss til å vere med på dette igjen. 
Forventninga vart meir enn innfridd! Heilt 
vanleg søndags-skule vart det likevel ikkje, 
her var det nemleg planlagt mykje meir enn 
til vanleg: Matpause midt i programmet!  
Og feiringa skulle halde fram etter maten. 
Slik skal det vere når ein feirar 120-årsju-
bileum!

Haugtun var fullstappa av søndagsskule-
barn, unge og vaksne leiarar, bygdefolk og 
andre med tilknyting til søndagsskulen. 
Første delen av programmet vart gjennom-
ført med dei vanlege, faste postane. Vi fekk 

Vereide søndagsskule fyller 120 år
Stor jubileumsfeiring i Haugtun 31. mai

TEKST OG FOTO: GUNN HOLE

mellom anna vere med på lystenning, og 
seinare kunne vi få lære eit bibelvers utanåt.  
Det var kort og enkelt og greitt å hugse: 
«Ditt ord er ei lykt for min fot og eit lys for 
min sti.» (Salme 119:105)

Allsong og bøn høyrer med, og søndags-
skulegjengen opptredde med heilhjarta 
korsong og hadde også flinke forsongarar.

«Det vi driv på med, er trusopplæring», 
understreka Morten, før han gav ordet 
vidare til kona Kari som raskt og med enkle 
rekvisittar forvandla seg til ei kvinne vi 
kjenner frå Bibelen, Lydia frå Filippia. Ho 
hadde møtt apostelen Paulus og tre andre 
kristne som fortalde henne om Jesus, og 
ho vart ein truande saman med alle sine. 

Mange år seinare uroa ho seg for Paulus 
som måtte tole forfølging i Rom. Stor var 
gleda då ho fekk brev frå han som trass i 
vanskar, var ved godt mot fordi han heldt 
seg nær til Jesus. Kari greip oss alle med si 
gode formidling og tolking av teksten.

Så vart bøssene sendt på vandring, og 
folk kunne gje sine bidrag til barnearbeid 
i Thailand, samt til søndagsskulearbeidet 
lokalt, medan songen «Tett ved sida mi går 
Jesus» tona i Haugtun.

Matøkt er alltid eit kjærkomme innslag, 
og særleg når det vert diska opp slik som 
her. 120-åringen er svært oppegåande også 
når det gjeld matgleder, og «søgjen» gjekk 
livleg kring borda medan folk forsynte seg 

Ingeborg Aasebø er ein av dei unge, ivrige 
medleiarane i Vereide søndags-skule. 
Ho fortel gjerne om korleis ho har op-
plevd å vere aktiv med, både som barn 
og ungdom.

Eg starta på søndagsskule før eg begynte 
på vanleg skule. Eg var sikkert berre 
5 år, og gjekk saman med søstera mi. 
Den gongen heldt vi til på kjøkkenet 
i Vereide skule. Leiarane var akkurat 
dei same som driv på framleis, slik eg 
hugsar det. Å vere på søndagsskulen 
var alltid kjekt, eg trur eg likte alt vi 
gjorde på. Eg var med heilt til eg var 
ferdig med barneskulen, då gjekk eg 

av lekre smørbrød og gode, heimebaka 
kaker. Som vanleg vert barna ofte ferdige 
med måltidet før vaksne, så dei sprang ut 
for å sparke fotball eller leike «Ta den ring 
og la den vandre». 

Inne i matsalen var det tid for «dei som 
ville seie noko», og det vart mange fine 
helsingar og overrekking av blomster og 
gåver. Margot Meling Nesgård og Arne 
Nesgård, Beate Hjelset Kaale og Bertel 
Rune Kaale,  Kari og Morten Leirgul har 
hatt ansvar for søndagsskulen i bygda i fleire 
år, og dei har fått mange unge medleiarar 
med seg. Innsatsen til alle desse vart storleg 
verdsett. Takk og gode ord gjekk også til 
dei som hadde vore aktive før, eller vore 
støttespelarar. 

Tidlegare søndagsskulekonsulent Jostein 
Bildøy var til stade på jubileumsfesten, 
og understreka at måten søndagsskulen 
på Vereide vert driven på, er eit forbilde 
for andre. Her har det vore stor aktivitet i 
mange år, og ein har lukkast i å skape eit 
miljø for borna slik at dei held fram som 
medleiarar når dei vert ungdomar. Han 
rosa særleg  Kari og Morten Leirgul for 
deira heilhjarta, mangeårige engasjement. 

Kona hans, Hanne Bildøy, medlem i 
kretsstyret for Bergens krets av Søndags-
skolen Norge, talte også varmt om arbeidet 
og hadde ei vakker,  velfortent blomster-
korg med som gåve.

Soknerådsleiar Elin Villung, hadde helsing 
og gåve til jubilanten frå Vereide sokneråd: 
Melodiboka med besifring og notar til 
Norsk Salmebok 2013. Ho meinte at slikt 
kunne komme vel med når dei skulle lære 
nye salmar.

Etter dette samla folk seg oppe i salen. 
Det var tid for eit attersyn over Vereide 
søndagsskule si 120 år gamle historie. Det 

som kunne blitt ei oppramsing av fakta og 
årstal, vart i staden ei vakker og interessant 
reise tilbake i tid. Kyrkjebladet sin kreative 
redaktør, Oddvar Almenning, hadde nemleg 
gjort eit stort førearbeid og illustrert historia 
med heile 70 teikningar. Desse vart viste på 
storskjerm, og forteljinga kunne samtidig 
lyttast til. Det vart ei svært levande fram-
stilling. Etterpå sat vi att med kjensla av å 
ha «møtt» sterke og gode menneske som 
levde under andre vilkår enn våre, men 
som hadde ei djup forankring hos Gud og 
bar på visjonar om å formidle kristenarven 
vidare til nye generasjonar. Dei hadde også 
handlekraft til å setje ideane ut i praksis, 
sjølv om der var mangt som måtte løysast 
undervegs.

Mykje har endra seg i åra som har gått 
sidan starten, men motivasjonen bak  
søndagsskulearbeid ser ut til å ha vore den 
same gjennom heile historia og fram til i 
dag: Eit ekte ønskje om å skape eit godt, 
kristent miljø for barna der dei får grunnlag 
til å finne si eiga tru. 

Ein flott gruppe av tidlegare og noverande leiarar ved Vereide søndagsskule. F.v. Beate Hjelset Kaale, Kari Leirgul, Bertel 
Rune Kaale, Morten Leirgul, Fritz Schjølberg, Elna Almenning, Wenche Tystad, Olav Bjørn Tystad, Arne Nesgård.

Søndagsskulegjengen opptrer med song og rørsler

Ingeborg Aasebø tykkjer det er kjekt å vere med å 
leie søndagsskulen på Vereide

Tidl. søndagsskulekonsulent Jostein Bildøy rosa 
leiarane for å drive søndagsskulen som eit forbilde 
for andre. T.v. Fritz Schjølberg, Hanne Bildøy 
delvis skjult og t.h. Elin Villung.

over til å vere medleiar. Der har eg 
forskjellige oppgåver, som å leie songen 
og ha aktivitetar saman med barna.  Vi 
har forskjellige grupper, for eksempel 
teiknegruppe og dansegruppe, og barna 
kan velje kva dei vil vere med på. Slike 
grupper er eg leiar for. 

Då eg var lita, såg eg alltid opp til dei 
unge medleiarane, og tenkte at eg ville 
bli ein av dei når eg vart vaksen nok. No 
er eg der, og har det veldig kjekt. Å vere 
medleiar gir meg anledning til å vere 
med vidare i eit miljø eg trivst i.  Og så 
er det er ein fin måte å bli kjend med 
ungane på! 

Det er så kjekt å vere med!

Søndagsskule

- Korleis kom de med i søndagsskulearbeidet?   
Fritz Schjølberg var hovudleiar for søndags- 
skulen den gongen (2001), og det var han som 
spurde om vi ville bli med. Kari var den som 
først vart med i arbeidet og så vart Morten 
med eit års tid seinare. 

- Kvar held søndagsskulen på Vereide til? Før 
var det på skulen på Vereide, men no er det 
på Haugtun, og vi er godt nøgde med lokala 
der.

- Har de faste dagar? Vi har ikkje søndags-
skule kvar fjortande dag, for vi prøver å til-
passe litt. Vi unngår kollisjonar med spesielle 
ting som skjer i kyrkja med bokutdeling, 
konfirmantpresentasjon o.l. Det vert van-
legvis sju samlingar kvart halvår, og i tillegg 
julefest i romjula. Vi unngår å kollidere med 
fotballturneringane og ein del andre idrettsar-
rangement - om vi vil ha folk til å kome.  Det 
handlar om å spele på lag, og vi ønskjer å ha 
ein søndagsskule retta inn mot alle heimar i 
bygda.

- Kvifor driv de søndagsskule? Det er det 
å formidle Jesus til borna slik mottoet for 
søndagsskulen er. Lære Jesus å kjenne, han 
som dei aller fleste vart døypte til då dei var 
små. At dei skal få møte ei levande kristentru. 
Vi opplever eit sterkt kall til trusopplæring, 
og det er heilt avgjerande for vårt arbeid.
Morten fortel at dei starta som søndagsskule-
lærarar det året han hadde turnus i nabo- 
kommunen til Gildeskål og samarbeidde med 
kona til presten. Då hadde vi søndagsskule 
på laurdagane. Det var der tanken vart sådd 
om å nå ut også til heimar der ungane heller 
sjeldan kom til gudsteneste. Foreldra kom til 
sentrum, handla varene sine og hadde ungane 
på søndagsskulen på laurdag. Vi kalla det 
laurdagsklubb, men var ein del av søndags- 
skuleforbundet. Vi såg at der kom born frå 
alle typar heimar. Desse erfaringane tok vi 
med oss hit, og det har nok prega arbeidet 
vårt på Vereide òg. 

- Korleis får de med dykk nye og unge leiarar? 
På Vereide skule var der nokre elevar som 
også gjekk på søndagsskulen, og så spurde eg 
dei om dei hadde lyst til å vere hjelpeleiarar 
då dei var gamle nok til å begynne på GU. 
Det året vart der fire slike hjelpeleiarar, kan 
Kari fortelje.

Ungdomane vert førebilete for dei små
Dei var veldig trufaste og var med heilt til 
dei flytta herifrå. Dei yngre såg opp til desse 
ungdomane på søndagsskulen, og dei gleda 
seg til dei vart gamle nok til å kunne gjere det 
same. No til hausten vert sju av dei som skal 
begynne på GU hjelpeleiarar på søndagss-
kulen. Det er veldig gledeleg, og det vert eit 
fellesskap dei imellom òg. Så har vi hjelpe-
leiarsamlingar tre gongar for året her heime 
med oss der vi et i lag og pratar om arbeidet 
og oppgåver og kanskje øver på ting vi skal 
ha på julefest e.l.  Dette gjer at vi får følgt dei 
meir opp enn vi elles ville ha gjort.

Det er også litt artig at når søndagsskulen 
rundt om i landet er ein slik “dameting”, så 
har vi i år 4 jenter og 11 gutar som har vore 
hjelpeleiarar. Vi tykkjer det er viktig at det 
ikkje vert for stor belastning for hjelpelei-

arane, så dei er oppsette med  2-3 søndagar  
kvart halvår med 5-6 ungdomar kvar gong. 
Ungdomane har mykje dei skal vere med på, 
så fordeling av oppgåver er viktig.

Kari lagar eit oppsett over personar og forde-
ling av oppgåver ved semesterstart. Arbeids-
fordeling må til. Oppgåvene skal vere konk-
rete, så dei kan kjenne seg trygge. Vi samlar 
dei også til oppgåvegjennomgang og bøn 
framfor kvar søndagsskule. Der snakkar vi 
om rolla ein har som leiar både over for borna 
og foreldra. Morten strekar under kor viktig 
det er at dei kjenner seg trygge i leiarrolla.
Når dei kjem til aktivitetsdelen, er det hjel-
parane sitt ansvar  -  delte i 4 gr. t.d. forming-
saktivitetar, dans eller utegrupper. Då styrer 
dei alt sjølve og får god kontakt med ungane 
sidan dei har ansvaret.

Kari innrømmer at det å lage til denne forde-
linga i starten av kvart semester, er eit stort 
arbeid, men så kan ein kvile i dei planane som 
er lagde i det vidare arbeidet. 

- Kva er ideen bak arbeidsmåtane t.d. tek-
stgjennomgåing? Dei fortel at dei er seks 
ulike leiarar som legg tekstgjennomgåinga 
opp på sin måte. - Det trur vi er ein styrke 
for ungane. Vi er tru mot teksten, tru imot 
oppdraget. Det skal vere noko solid som gjev 
dei auka kunnskap om trua, om Bibelen og 
om Frelsaren. Vi følgjer tekstrekkjene for 
søndagsskulen, men vi har eit behov for å 
setje vårt personlege preg på det i måten vi 
formidlar det på.

Søndagsskulen sentralt har laga mykje godt 
materiell, men dei kunne utnytta nettet meir 
t.d. i songar og bilde.

- Korleis ser de på samanhengen mellom 
barnedåpen, lovnaden til foreldre og fad-
rar om å følgje opp barnet og det arbeidet 
søndagsskulen driv?  Kari leitar etter orda frå 
dåpsliturgien: «Så dei kan verte verande hos 

Jesus når dei veks opp.» Om dei skal verte  
verande hos Jesus, så må dei læra Han å 
kjenne. Ingen vil vere hos nokon dei ikkje 
kjenner, så derfor må dei bli kjende med 
Jesus. Gjennom søndagsskulen får dei også 
møte andre som trur og oppleve fellesskap i 
å synge kristne songar og snakke om den ein 
trur på og be i lag. Slike ting er viktig.

Korleis ser bygda på det arbeidet de driv 
i søndagsskulen? På jubileumsfesten kom 
der ein del bygdafolk. Vi opplever å ha god 
kontakt med bygdafolket og særleg ser vi det 
på 17. mai der vi nokre år på rad har blitt in-
viterte til å synge på arrangementet der det er 
tale for borna. Då opplever vi at vi har veldig 
god kontakt med bygda. Og vi tykkjer det er 
flott å sjå hjelpeleiarar som er russ stå saman 
med alle dei andre og synge. Eit flott signal! 
Vi får høyre at bygda set pris på det vi gjer. 
Og at der er godt frammøte på juletrefesten, 
er eit godt signal. 

Vi har 10 faste forbedarar
Dei er særskild spurde om å be for arbeidet. 
Dei sit med same programmet som alle hine, 
og namna på deltakarane har vi fordelt på 
desse ti. Det kjende vi no på jubileumsfesten, 
og det har vi også kjent ved andre høve, 
forbøna ber oss og er ein heilt sentral del av 
arbeidet vårt. Vi merkar at vi har ein forbe-
darskare som ber oss fram og som følgjer oss 
tett. Og skulle eg seie at vi har ein ting vi kan 
formidle til andre, så må det vere: Skaff forbe-
darar!  Vi har forbedarsamlingar i august der 
vi snakkar om året og går gjennom planane 
og fordelar oppgåver. Alle ber konkret! Når 
ein ber konkret har ein òg i større grad høve 
til å sjå svara. Den konkrete bøna gjev opning 
for konkret takk, kunne kjenne at der er ein 
Gud som følgjer oss i kvardagen.

- Har de ein visjon for arbeidet framover? 
Morten kjem med svaret ganske kontant:  
Måtte det berre vare! 

Så dei kan verte verande hos Jesus 
når dei veks opp

TEKST OG FOTO: HARALD ASKE 

Trygge hjelparar, samspel med kyrkje og bygdeliv, grundig planlegging, flittig forbøn og  
god kontakt med borna og bygda er viktige moment for oss, seier Morten og Kari Leirgul.

Ein opplever at vi har eit byggjande og godt 
fellesskap. Det er ein rikdom å kome nær 
borna og ungdomane på denne måten, og 
gjevande å følgje dei over så mange år. Det er 
styrkande å stå i dette arbeidet.

Vereide søndagsskule 120 år
Kari las om korleis søndagsskulane starta i 
bygdene våre. Ho tenkte: Tenk at dei hadde 
det same kallet til å lære borna om Jesus som 
vi har. Forteljinga rørte ved noko i Kari. Re-
sultatet ser du ein annan stad i dette bladet.
På festen var der vanleg søndagsskule først. Så 
hadde vi mat og helsingar etterpå. Program 
i salen oppe og mat nede. Under helsingane 
tok hjelpeleiarane borna ut og leika med dei. 
Det er viktig å legge til rette slik at alle har det 
greitt.

Morten legg til: Då klokka nærma seg 11 var 
eg utruleg spent på om folk ville kome. Å sjå 
at salen fyltest var ei flott oppleving denne 
gongen òg. Ja, dei kom! 

Kari og Morten Leirgul er to av seks vaksne 
leiarar i Vereide søndagsskule.

Vereide søndagsskule i 1952, fotografert av Jorunn Bakketun (Hansen). Det var Eli Glomnes (søster til Anna i Gara) som hadde ansvaret, og møta 
heldt dei i skulehuskjellaren, bygda sitt «bedehus». Dette var lokalet søndagsskulen hadde til dei flytte til Haugtunkjellaren for få år sidan. Vi ser 
framme frå venstre: Liv Synnøve Vereide, Olav Aagedal, Bjørn Vollstad, Eli Margrete Lund, Vivian Svarstad, Steinar Vereide, Reidar Fjøsne, Elna 
Marie Bakketun, Målfrid Tystad, Reidar Aske og Magne Aske.
2 rekkje frå v: Jon O Vereide, Kjell Slagstad, Oddvar Vereide, Svein Tystad, Byrge Kleppe Skår, Harald Aske, Johan Moldestad, Oddvar Fjøsne, Kjellaug 
Ommedal og Synnøve Bakkelid ved sidan av søndagsskulelærar Eli. 3. rekkje frå v.: Magne Tystad, Egil Vereide, Per Ragnar Lund, Søren Nybø, Jan 
Ole Svarstad, Ingemar Bakkelid, Karin Vereide, Åse Svarstad, Bodil Svarstad, Eli Berit Bakketun, framfor henne Hildur Reinen, Inga Kleppe Skår bak-
erst, Inga Margrete Tystad framfor henne og Solbjørg Aske.

Folk på Holme (holsarar) kan fortelje 
at Sivert-Ola (Ola S. Aa) og Olina 
T. Holme allereie på 30-talet heldt 

søndagsskule også for holsarane på gamle 
skulen på Straume.  
 
På 40-talet vitja Anna i Gara (frå Vereide) dei,  
med gode råd og oppmuntring, og Olina Dalset 
(frå Stryn) kunne kome på spennande besøk.                                                                       
Benny (Osmundnes) Grov begynte som fast 
medhjelpar etter kvart, med gitaren sin gjorde 
ho songen endå kjekkare. Også Elfrid  Holme 
heldt søndagsskule ei tid saman med sonen 
Runar.  
 
Opplesing av småstykke/barneforteljingar 
gjekk på omgang og spørjekonkurransar 
engasjerte stort. Frammøtet blei registrert. 

Søndagsskulen på Straume i Hyen
TEKST: ASLAUG HEIMSET LARSEN

Det var viktig å få mange stjerner/fiskemerke 
på søndagsskulekortet. Seinare brukte dei 
stempel. I sommarhalvåret kunne dei ha 
søndagsskule ute i naturen i Øyremo, på 
Straumsholmen, ute på Holme eller heilt oppe 
på Rognkleivstøylen.

Målfrid Aa Grov fortel
I 1940 var heile Straume krins i lag, og Ola S. 
Aa, Olga Aa Ommedal og Olina T. Holme var 
dei fyrste søndagsskuleleiarane der. (Kanskje 
Solvik-Olina heldt søndagskule lokalt på Aa 
allereie i 1920.) Møta var som regel annakvar 
søndag i gamleskulen, og andakta bestod 
mykje av forteljingar frå Bibelen, om Guds 
omsorg for store og små og alltid «Fader vår». 
Olga var flink å spele på gitar, så det var stas 
når dei fekk synge. Alltid var det ei jente og 

ein gut som las ei forteljing, og dei fekk velje 
nye til neste møte 

Av og til for dei på tur. Dei rodde f. eks. til 
Svartesåta, litt utanfor Straume. Der koka dei 
kakao på bål, åt nista si, hoppa tau, leikte Slå 
på ringen og hadde det veldig kjekt. 

Ca. frå 1980 tok Margret Aa Djupvik seg 
av søndagsskulen for Holme, Aa, Hope og 
Straume. Då var flanellografen flittig i bruk. 
Vi hadde Søndagsskulebladet, og borna fekk 
jobbe med varierte aktivitetar der.  Den yngre 
garde stilte velvillig og dyktig opp. Borgny 
Haug Aa tok over i 1990 og var ansvarleg 
for søndagsskulen for heile Hyen fram til ca. 
2010. Ho blei dermed ein veteran i eit stort 
lokalt trusopplæringsarbeid. Søndagssku-

len var utruleg interessant for både store og 
små, rik på musikk, song, forkynningskunst, 
dramatiseringar og leik. Og den var inklud-
erande. Frode fekk vere med som assistent 
etter at han liksom var for vaksen til å gå på 
søndagsskule.

Rapport frå Eimhjellen
Elias Eimhjellen (1839-1928) var den fyrste 
som vi veit om hadde søndagskule i Eimh-
jellen. Seinare var det Elisabeth Holme som 
hadde søndagskule i mange år  frå ca. 1950 og 
heilt til 1978. Då var det Kari Eimhjellen og 
Julie Eimhjellen som tok over, og dei heldt på 
i ca. 20 år. Seinare vart alle samla på Hyen.

Røyrvik/Heimset
Magnhild Gjengedal frå Lote var søndags- 

Søndagsskule på venterommet ved legekontoret i gymnastikkbygget. Rundt 
bordet frå venstre: Venke Holmestrand, Randi Holme, Eilev Bent Rønnekleiv, 
Nina Løkkebø,  Sissel Holme,  Vidar Holme, Hans Otto Holme, Einar Aa, 
Elfrid Holme, Torill Solheim, Anne Risøy, Karen Anita Aa, Wayne Stuart 
Rendle, Kristi Holmestrand. Foto: Runar Holme.

Fellestur for søndagsskulane i Hyen til Rognkleivstøylen ved Langevatnet, 
ein «sentral» plass i bygda, midt mellom dalane og med liten høgdeskilnad 
på støylen og heimebygda. Hit kunne alle i Hyen gå på sine bein både 
heimanfrå og tilbake same dagen, og endå ha tid til å vere ilag. Vi får inn-
trykk av at det var god deltaking, langt over hundre menneske! 
Oppslutnaden om søndagsskulen var stor! Bergljot Gjengedal Solheim som 
vaks opp i Røyrvika, har lånt oss bildet. Ho fortel at dette skjedde under 
krigen, truleg i 1943 eller 1944. På baksida av bladet kan du sjå at dei leika 
«slå på ringen» ved vatnet same dagen.

skulelærar i Røyrvik/Heimset frå 1929 til ho 
blei pensjonist. Fleire generasjonar hugsar 
henne som den tolmodige småbarnslæraren 
alle likte så godt.

Utdrag frå Kyrkjeblad for Gloppen Prestegjeld 
nr. 2, april 2011 om søndagsskulen i Hyen: 
“Hyen søndags-skule er i dag mødredriven. 
Randi Hoddevik Ommedal er leiar og tar seg 
av det administrative. Tove Kristin Holme, 
Ellen Rønnekleiv, Anne Berit Selle og Torunn 
Ommedal har bytast på å fortelje om dagens 
tekst med den gode gamle flanellografen som 
hjelpemiddel. På slutten av kvar samling får 
borna fargelegge eit bilete frå dagens tekst. 
Anne Kristin Eimhjellen har i lengre tid leia 
ei songøkt og stiller opp kvar gong søndags- 
skuleborna syng på basarar, møte, eller 

gudstenester.” På Biblioteket til Hyen skule og 
elles i bygda har det som oftast møtt mange 
søndagsskuleborn, men avstandane er lange 
så foreldra brukar mykje tid på å køyre un-
gane til og frå ulike aktivitar. Eit godt samar-
beid mellom organisasjonar og arrangement 
er derfor ein nøkkel til gode trusopplæring-
stilbod også i framtida. Søndagsskulen og 
speidaren har for eksempel hatt fleire av møta 
sine samtidig med Nordmisjon  sine søndags-
samlingar. Borna har delteke litt på møtet, og 
deretter gått ut for å ha sine eige opplegg.

Lukke til med den gode søndagsskulen i 
Hyen, som fleire generasjonar har så mange 
verdifulle minne frå!

Søndagsskulen  på Straumsholmen 1940. Venstre framme: Bjørg Holme, Bergit Holme, Jakob S. Holme, Audun  Holme, ukjend gut, Peder Holme, liten 
gut ukjend, Agnes Holme Moritsgård, 2. rad: Margot Holme Solhaug, Anna Aa Ullaland, Arnhild Kirkhom (Skomakar-Arnhild), Bergljot R. Skogseid, 
Oddbjørg Rønnekleiv, Margit Aa Olstad, Borgny Holme. 3. rad: Agnes Hope, Milda H. Solheim, Ragna Hope, Målfrid Aa Grov, Olga Aa Ommedal, 
Olina T. Holme. 4. rad: Ola S. Aa, Kristen S. Hope (Steffa-Kristen), Rasmus Rønnekleiv, Jørgen M. Holme, Arne Aa, Jon Rønnekleiv, Leif Holme, 
Jørgen O. Holme. Bakerst: Magnus R. Hope, Anders Holme.

Det er ingen nolevande som kan seie 
sikkert kvar den fyrste søndagsskulen 
vart halden i Austredalen. Underskrivne 

hugsar at Eli N Ommedal hadde søndagsskule 
for borna i Ommedal på slutten av 30-talet. Vi 
samlast då på stovelemmen i huset der Eli budde. 
Opplegget var enkelt. Vi lærte fine barnesong-
ar og Eli fortalde om historiske personar og 
hendingar i Bibelen. Mot slutten av samlinga gav 
ho oss eit «minneord». Det var eit kort bibelvers 
som vi måtte prøve å hugse til neste gong vi 
samlast, og helst litt lenger. Men så reiste Eli frå 
Hyen og då var det i fleire år ingen i Austredalen 
som førde vidare arbeidet med å ha søndags-
samling for born.  
Tidleg på 60-talet tok Solveig og Martin Ø. 
Ommedal til med søndagsskule att. Vi fann det 

då naturleg å samla borna frå heile Austredalen 
i skulestova på Austre Hyen Grendahus. Frå 
Søndagsskuleforbundet fekk vi tilsendt Barnas 
Søndagsskuleblad som vi delte ut til borna. Vi 
fekk oss songbøker, flanellograf og frammøte-
kort med stempel. Enkelte gonger kunne vi ha 
konkurransar som borna sjølv laga til og vi hadde 
ein sommartur til Husefjellet med nistepakke 
og grilling. Vi fekk besøk av Olina Dalset som 
reiste og inspirerte søndagsskulearbeidarar. Ein 
gong kom Jorun Verlo og var med på leiar-
samling. Ho var lærar på Solvang i Førde. Å ha 
samlingane på Grendahuset vart litt tungvint for 
oss, for på kalde vinterdagar måtte vi ut i god tid 
før samlinga og fyre i omnen så det vart ein lunk 
til borna kom. Nokre få år hadde vi god hjelp til 
dette av Sivert Ø. Ommedal som var meir enn 

Søndagsskule i Austredalen i Hyen
TEKST: MARTIN Ø OMMEDAL

villig å ta tidleg i veg for å fyre. Diverre omkom 
han ved drukning i 1969 – 17 år gamal.  
Etter ein del år tok vi til å ha samlingane i  
Ommedal. Men det var til ulempe for borna 
øvst i dalen som då fekk lenger veg.  På 80-talet 
var også Sigrid Ommedal med og hjelpte til. Av 
ymse grunnar vart det etter kvart slutt på desse 
søndagssamlingane for borna. Då Borgny Haug 
Aa kom til bygda, tok ho til å samle born til 
søndagsskule i Hyen Skule. Dette var eit tilbod 
for heile Austredalen og Straume krins. No er 
det nokre unge mødre som samlar born frå heile 
Hyen til søndagsskule i skulebygget på Hyen.
Vi er glade for at borna framleis får høve til å 
samlast til søndagsskule og rettar ei takk til dei 
som fører dette viktige arbeidet vidare.

Visteringssamling/søndagsskule i Ommedalen ca. 1920. Framme frå venstre: nr. 2: Agnar Ommedal, nr. 7 Ola N. Ommedal. 
Andre rekke nr. 3: Ragna (Ommedal) Aa, nr. 4: Kristiana Ommedal. Fjerde rekke nr. 1: Kari Ommedal (leiar), nr. 2: Karolina Ommedal Eikeset, 
nr. 3: Olina A. Ommedal (Anjas-Olina), nr. 4: Kari Ommedal Søreide, nr. 6: Ola A. Ommedal (Anjas-Ola), nr. 7: Karolina Ommedal (Tue- 
Karolina) Bak: nr. 1: Karl Ommedal (Støylen), nr. 2: Eili N. Ommedal (Rasmus-Eili). 

Skuleborna i Røyrvik har laga skala og vel så det. Vi nemner dei nedanfrå: Bergljot Gjengedal, 
Marta Heimset, Ottar Utheim, Kåre Røyrvik, Olav Røyrvik, Thorvald Engelstad, Martin 
Engelstad, Olav Engelstad, Solveig Heimset, Rannveig Utheim og på den høgste tonen lærarinna, 
Magnhild Gjengedal.

Søndagsskule

D et å skulle finne ut noko om søndags- 
skulearbeidet på Solheim langt tilbake 
i tid, er ikkje lett. Skriftlege kjelder er 

ikkje å finne og dei som visste noko om det, er 
borte. Alvhild Aa trur at Matias M. Solheim var 
den første søndagsskulelæraren og då i samråd 
med far, Jakob Ommedal, som busette seg på 
Solheim i 1924. Dette er svært usikkert. Far var 
skrivar i Nordfjord Søndagsskulekrins ei tid, 
men i livssoga si nemner han ikkje noko om 
søndagsskule på Solheim i den tida.

Derimot skreiv han om Visteringar. Lærarar før 
han hadde drive med dette og far vart oppmoda  
om å take oppatt arbeidet. Visteringar var 
søndagssamlingar for born og vaksne. Borna 
vart høyrde i katekisma og fekk føreåt vite litt 
om kva dei kunne verte spurde om, slik at dei 
kunne førebu seg. Vaksne kunne òg kome med 

I trappa på grendahuset ein vanleg søndagsskuledag, truleg 
i 1969. Fremste rekke frå v.: Marit Mjellem, Kari Røn-
nekleiv, Kari Ommedal, Karin Utheim, Liv Rønnekleiv, 
Ingeborg Ommedal, Elsa Aslaug Ommedal. Andre rekke: 
Gunnar Ommedal, Magne Aasen, Bjørn Aasen, Olaug 
Gjengedal, Bergfrid Gjengedal, Elin Rønnekleiv, Anne 
Marie Mjellem. Tredje rekke: Oddlaug Gjengedal, Anne 
Elin Aasen, Janne Aasen, Oddfrid Mjellem, Erna Os.  
Fjerde rekke: Kristin Ommedal, Maria Mjellem, Åge 
Aasen, Rasmus Gjengedal. Bakerst: Knut Arild Ommed-
al, Hans Os, Sivert Ø. Ommedal, Rasmus Bakketun. 
Foto: Solveig Ommedal

På baksida finn du bilde av søndagsskulen i Eimhjellen.

Søndagsskule på Vestredalen i Hyen
TEKST: MARTIN J. OMMEDAL

spørsmål til læraren, og særleg foreldra var 
interesserte i å høyre kva borna kunne. Det 
var tydeleg svært populære samlingar. Born, 
ungdom og eldre, også frå dei andre grendene 
kom, så skulestova var stapp full. Søndagsskule-
krinsen rekna visst dette for søndagsskule, skriv 
far. Den første ein sikkert veit hadde søndags-
skule, var Ida Vonheim. Kva tid og kor lenge er 
uvisst. Seinare hadde Kristianna Hjorteset òg 
søndagsskule ei kort tid. Eg har eit svakt minne 
om at eg var med. Det måtte vere kort tid før eg 
tok til i folkeskulen 1937. Så låg arbeidet nede til 
Ingegjerd Solheim og Rannveig Ommedal tok 
til i 1960. Då heldt dei til i heimen til Ingegjerd. 
Kor lenge ho samla borna er usikkert, men  
Magnhild Hallem, som er fødd 1961, minnest 
dette. Litt seinare hadde far søndagsskule ei kort 
tid. I 1987 busette Bodil og Olav Klungre seg på 
Solheim. Då vart det eit godt søndagsskule- 

arbeid i mange år. Dei var mange, ei tid omkring 
25, og gleda ofte folket i grenda med songen sin. 
Då Bodil slutta, heldt Olav fram saman med  
Magnhild Hallem til slutten av 2013. Då var det 
berre to born att!

Magnhild Gjengedal var søndagsskulelærar i 
Røyrvik / Heimset frå 1929 til ho blei pensjonist.

Søndagsskule i 120 år 
TEKST OG TEIKNINGAR: ODDVAR ALMENNING

Det er ein mild søndagskveld på Vereide sommaren 1893. Fire jenter i tenåra kjem 
innover mot prestegarden.

Dei kjem frå eit fråhalds-stemne på Lote, og no pratar 
dei om kor kjekt det har vore.

Her er Anna Vereide.Ho 
legg som vanleg nakken 
bakover, så munnen og 
haka er det første ein legg 
merke til. Ansiktet er 
klokt og alvorleg.

Inger, systera, er mjukare 
i rørslene og tek lettare til 
smil, men har det same, 
modne uttrykket. Ho har 
vore husmor heime etter at 
mor deira døydde.

Når ein ser Inger Alme, 
syskenbarnet deira, med 
blå auge i eit lysande 
ansikt legg ein ikkje straks 
merke til kor stø og sterk 
ho er, for ho er låg av 
vokster.

Malena Arnestad ser 
vever, bleik og veikhelsa 
ut med det same. Men ho 
har strålande auge som frå 
ein indre brann.

Dei kjenner seg knytte til kvarandre, 
men no kvier dei seg på å skulle skiljast. 
Dei går nedom vegen og legg seg på kne 
mellom lyng og markblomster. I bøn og 
takk til Gud vier dei seg igjen til teneste 
for han.

Så syng dei. Malena stemmer i, Inger Alme blir med, og dei 
to systrene, som til vanleg ikkje syng noko større, legg stem-
mene sine til: 

Dei er komne heilt inn i prestegarden, til Anders- 
stova der Anna og Inger bur. Dei gjev kvarandre 
hendene til farvel. Kan ikkje vi møtast fast i stova 
vår? spør Inger Vereide. Det vil dei andre gjerne. 
Det var tidlegare halde småmøte i skulestova. 
Desse møta fekk sin faste plass i Andersstova.

Å hvilken lykke, å deg tilhøre. Takk, takk 
at også jeg fikk være med- Din gode 
gjerning du selv fullføre til jeg står fri og 
frelst i evighet. 

Jentene kjem frå kristne heimar. Foreldra til In-
ger og Anna var Ane og Anders Vereide, paktarar 
av prestegarden. Ane døydde tidleg, men sette 
djupe merke etter seg i barneflokken. Då mora 
enno levde, undra borna seg over kor lenge ho 
vart borte når ho gjekk i kjellaren etter poteter. 

Ein gong ville ei av dei eldste ned 
og sjå kva som tok slik tid. Ho stog-
ga på veg ned då ho høyrde stemma 
til mora. Ho bad til Gud for Inger, 
Anna, Karen, Eli og vesle Abraham, 
for heimen, bygda og misjonen. 
Jenta fekk tårer i auga, og det verka 
sterkt på syskjena då ho fortalde 
dette til dei òg.

Kari og Jens Arnestad var foreldra til 
Malena. Dei budde på Rindebø i Gim-
mestad sokn. Jens var lærar og vart for-
mann for indremisjonen i Nordfjord. Kari 
var dotter til skule-Jo. Ho var uvanleg 
gåverik og god, men døydde tidleg.

Inger Alme, frå Alme i 
Fjellbygda har ein stor 
syskenflokk, og dei har 
alle ei kristentru.

Søndagsskule

Søndagsskulen er gammal og god, tids- 
messig og aktuell. For kyrkja som døyper  
borna, er det viktig å lære dei om Jesus.  

I over hundre år har søndagsskulen hjelpt kyrkja 
med denne oppgåva. Prestar og andre menn 
sperra opp auga då nokre ivrige unge jenter 
både ville og greidde å få i gang dette nye på 
Vereide. Kvar fekk dei ideen frå? Kva slags 
drivkraft hadde dei i seg? Kven gav impulsar og 
korleis gjekk dei fram? Det finst svar på mange av 
desse spørsmåla i eit lite sogehefte som Kristianne 
Lotsberg skreiv då søndagsskulen var 60 år 
gammal. 

På spørsmål frå søndagsskulekrinsen sette ho 
seg ned og skreiv ei forvitneleg soge om tru og 
trong, tvil og trengsler, men og frimod og glede, 
dristig satsing, varme fellesskap og trufast teneste. 
Indremisjonsbladet Ljosstrålar sette soga på 
trykk, og det blei produsert eit hefte som det 
enno finst nokre få eksemplar att av.  Som  
organisasjon blir ikkje søndagsskulen i Nord-

fjord samla før i 1909, og det er fortalt at 
krinsen blei «oppattorganisert» i 1921. Men det 
er personane knytt til oppstartinga i 1895, og 
skildringa av oppstart på Vereide og spreiing av 
rørsla til andre bygder Kristianne Lotsberg fortel 
mest om. Måten ho fortel på, vitnar om nær 
kjennskap til arbeidet og ideen med «metoden» 
søndagsskule. Ho må ha kjent personane og 
ikkje berre dei ytre hendingane, men hatt 
god innsikt i korleis desse unge grynderane 
hadde det innafor skjorta, med tru, motivasjon, 
drivkraft og tvil, og ho har sikkert fått ting for-
talt i detalj, sidan ho kan beskrive årstid og ver, 
påkledning og husbunad, og siterer ordrett ting 
som blei sagt. 

Eg vart fasinert av både «saka» og forteljemåten 
då eg fekk heftet i hendene for fleire år sidan, og 
har med visse mellomrom tenkt at det bør gjerast 
noko med å få denne soga fram i lyset. Då 
Vereide søndagsskule ville markere 120 års ved 
semesterslutt i vår, blei det aktuelt å trekke fram 

Kristianne vart fødd på Lotsberg i Vereide 
sokn i 1889, og var såleis 65 år då ho fekk 
spørsmålet om å skrive soga om søndags-
skulen. Heimen på Lotsberg var prega av 
sterkt kristent engasjement i dagleg andakts-
liv, organisert lagsarbeid i misjon og 
søndagsskule, flittig kyrkjegang og brei 
kontakt med leiarar  i det kristne arbeidet og 
fråhaldsarbeidet.

Seks sysken var komne då mora blei enke 
og gifte seg opp att med Bertel Olai Eikenes, 
som var seksten år yngre enn ho. Mari og 
Bertel Olai fekk to barn, Johanne som blei 
over 100 år gammal, og Lars, som reiste til 
Flekkefjord. Bertel Olai var aktiv i kristne 
samanhengar, hadde lett for å tale både til 
vaksne og barn, og var mellom søndags- 
skuleleiarane på Lote tidleg. 

Han var god ven med Matias Orheim, så det 
mangla ikkje på kjennskap til og innsikt i 
frimodig kristenliv for Kristianne. 
Bertel Olai døydde 54 år gammal etter å ha 
blitt stanga av ein okse. 

Kristianne var syster til Ola som overtok 
heimegarden, tvillingsyster til Olina, som 
er mest hugsa for ei rekkje fine måleri, og 
Eili,som blei gift med Rasmus Bakketun på 
Vereide, og dermed grandtante til prost Rolf 
Schanke Eikum.

Kristianne blei lærar, og hadde arbeidd på 
Voss og Jørpeland før ho kom til Sandane. 
Etter at Kristianna slutta som lærar, budde 
ho på Lotsberg til sin døyand`dag i 1972. 
Både på Sandane og heime på Lote var ho ei 
aktiv støtte i søndagsskulearbeidet.

heftet, og det blei laga ein biletserie til dei første 
sidene, som fortel om det som hende frå ideen 
vaks fram til søndagsskulen var vel etablert på 
Tystad. Vi gir plass til denne forteljinga i kyrkje-
bladet, men deler det på to utgåver, nummer 
4 og 5 i 2015. Men søndagsskulen «smitta» til 
Sørstranda og Sandane, og endå vidare til fleire 
bygder, og vi ønskjer å føre forteljinga vidare i ei 
eller anna form.
Teksten blei «revidert» av Morten Leirgul til ei 
meir tidsrett og munnleg forteljeform, og det er 
stort sett den same forma som blir brukt i vår 
teikneserie. Så langt vi har greidd, har vi prøvt 
å gje eit rett bilde av personar og miljø, hus og 
utstyr, påkledning og andre synlege ting. Nokre 
av personane har vi funne bilete av, og kor riktig 
vi greier å gjengje dei, veit vi ikkje. Andre må 
vi berre bruke fantasien for å skildre, eller dei 
opplysningane Kristianne Lotsberg har om dei. 
Likevel blir det kanskje framstilt slik han sa det 
ein som såg teikningane: «Ja sjå, ein karikatur av 
fjella våre! Vi ser kvar vi er».

Malena Arnestad (1875-1955) var med 
på starten i 1895, og ho tok initiativet til å 

organisere søndagsskulane i Nordfjord i ein 
krins i 1905. Ho song og spelte sitar, og ho 

reiste i Nordfjord både for søndagsskulen og 
for misjonen. Biletet er teke i 1915. Foto frå 

Jubileumsboka for Gimmestad kyrkje.

Kristianne Lotsberg

Åra har gått. Småmøta i Andersstova har halde fram; flokken har 
vokse. Det var ei kristen vekking i 1880-åra. Eldre kristne fekk 
fornying og nytt frimod, unge vart meir bevisste og søkte nærare 
Gud. Interessa for ytremisjon vaks og offerviljen var stor. Kina var 
ny misjonsmark då. Mange gav av si vesle råd. Ane Vereide og Kari 
Arnestad ofra gifteringen på eit misjonsmøte.

Anna smett bakom hesa og trur ho er 
for seg sjølv, og bed til Gud om dette 
med møtet som ho har lyst til å reise 
på, og om vanskane med skorne og 
med onna.

Når ho reiser seg frå bøna, kvepp ho til, for 
ho ser at faren står rett på andre sida av hesa. 
Ingen av dei seier noko.

Neste morgon kjem faren med 
reparerte skor. «Du kan reise 
til Bjørkedalen, viss du har 
lyst til det. Sjå her!» Han gjev 
henne skorne og 50 øre.

Anna veit at faren har ofra mykje av 
nattesøvnen på dette arbeidet, og ho veit 
kor lite pengar dei har. «Takk, far!» seier 
ho med tårer i auga, og legg handa si i 
den slitne arbeidsneven hans.

Reisefølgjet møter opp med Prestebryggja. 
Fyrste delen av turen må dei ro. I tillegg 
til Anna Vereide, er Inger Alme, Elias, 
bror til Inger, og Lars Vambeset og kona 
med i reisefølgjet. Lars Vambeset vart 
seinare formann i Nordfjord krins av 
Kinaforbundet. Det tek ein god time å  ro 
til Lote. Dei går over Indre-Lotsskaret 
og ned til Eid. Frå Eid går turen til 
Leivdalen, opp i Stigedalen og ned i 
Bjørkedalen.

Elias Alme og Lars Vambeset og kona blir 
godt mottekne i heimen til Knut Bjørkedal 
som er leiar for veneflokken der. Men Anna 
og Inger får ei lei overrasking.

Anna og Inger vert uhygde og kjenner at 
her kan dei ikkje vere lenger. Tenkje seg til 
å verte plukka ut som uvelkomne framande, 
dei som hadde gledd seg til å vere på møte 
med kristne vener. Dei må få snakke om 
dette med Henrik Kårstad, ein mann som 
har vore i Gloppen, og som dei har tiltru til.

Dei går til Straumshamn og følgjer nokre som skal 
til konfirmantundervisning i Volda. Dei går opp til 
Kårstad, rektor for den nye lærarskulen der.

To trøytte, våte, svoltne og motlause jenter er 
besøket Kårstad får heimafrå Nordfjord denne 
kvelden. Dei blir godt mottekne, og Henrik forstår 
fort korleis det står til. Han ser og at dette er jenter 
med tiltak i. 

Anna kjem i samtale med ein av talarane i ei friøkt. Ho tykkjer ikkje at alt han har sagt, stemmer med barnelærdo-
men, og ho seier det til denne talaren på ein høvisk, men uredd måte. Talaren fyk opp og blir høgrøysta. Og folk 
strøymer til. Anna ser ned, tenkjer hardt og svarer sakleg og godt for seg. Men ho tykkjer det er uhyggjeleg med 
alle rundt som ser på henne. På ettermiddagsmøtet åtvarar denne talaren forsamlinga mot ‘nokre framande som er 
komne til møtet deira.’

Kårstad fortel at det har vore ein bitter strid mel-
lom Venås, presten i Volda og Clausianarane, som 
arrangerte møtet dei har vore på. Clausianarane var 
nok i god tru, men hadde vorte hardt handsama og 
var blitt rangtenkte og mistenksame.

-Talaren på møtet trudde kanskje at de var utsende spionar for presten Venås, ler Kårstad, og Anna og 
Inger ler med. Så spør Kårstad dei rett fram om dei ikkje kunne ha lyst å bli lærarar, sjølve framtrids-
draumen til begge to. Men det finst inga råd med pengar til slikt. (På den tid var utdanning dyrt.) -Men 
reis heimatt og ta til med søndagsskule, då, smiler Kårstad. Det er ei fin oppgåve for ungdomar som 
har vigt livet sitt til teneste for Gud. Dei snakkar ei stund om dette. Det er heilt nye tankar for dei, og 
dei kjenner at lysta på oppgåva veks, medan det som vart leitt i Bjørkedalen er borte.

Dei går Bjørkedalseidet tilbake. Dei har ete opp krin-
glene dei hadde kjøpt for siste tiøringane dei hadde, 
og svolten gneg. Sjå, ein blåbærbakke! Tett i tett med 
blåbær. Dei plukkar, et og mettar seg. 

På Nordfjordeid finn Anna syster si, Inger. 
Ho er på indremisjonsmøte der, og har bore 
niste til dei to over Lotsskaret.

Anna og Inger gjev seg i prat med nokre av dei, og 
fortel om Jesus som bed inn til gjestebod i Himmelen.

Det er ein still sommarkveld 1895. Kveldssola 
skin i fjella, men ved elva ovanfor prestegarden 
er det skugge. Anna står uroleg og usikker ved 
siste hesa dei har fyllt, og tenkjer på kor lyst 
ho har til å reise til Bjørkedalen på møte. Ei 
kvinne frå Sunnmøre har vore på besøk og 
invitert ein liten flokk til dette møtet. Men 
Anna trur ikkje ho kan få til å reise. Skorne 
hennar har utslitne solar, så det er ikkje godt 
å gå med dei over Lotsskaret og gjennom 
Stigedalen, der det endå ikkje var veg. Og ho 
torer ikkje å hefte faren med å reparere skor 
no midt i slåttonna. Dessutan treng dei nok 
at ho er med i slåtten.

Eit stort fantefølgje kjem same vegen. Dei ser også 
blåbæra, og slær seg ned saman med jentene og et.

Framhald i neste nummer

Her er noko å bryne seg på i slåtten. 
Premiekryssord med fine gåvekort til tre 
flinke og heldige vinnarar som sender 
inn rett svar og blir trekte ut. Frist for 
innsending er 1. august, så du har god tid 
på deg. 
Send  heile kryssordet med namn og 
adresse til Oddvar Almenning Vereide, 
6823 Sandane. Kryssordet er utpønska av 
Bjarte Almenning som bur i Øystese.

Søndagsskulequiz
1. Kva heitte broren til Anna i Gara?
2. Når fekk Sverre Rygg kongens forteneste- 

medalje?
3. Kvar møtte Anna i Gara Clausianarar?
4. Kva er ei hes?
5. Kvar budde Malena Arnestad?
6. Kven var det som heitte Borch, og kva hadde han 

med søndagsskulen å gjere?
7. Kva er slektsforholdet mellom søndags- 

skulelærar Magnhild i Røyrvika og Anna i Gara?

8. Kor gammal var Arnlaug Økland då ho tok til i 
søndagsskule?

9. Kor mange hjelpeleiarar hadde Vereide 
søndagsskule sist vinter?

10. Kva for eit hus i Gloppen hadde søndagsskule 
både i 1905 og i 2015?

 
Skriv svara på eit ark, skriv på namnet ditt og send 
det inn før 1. august. Kanskje du vinn premien?

Sommarkryssord
Presten på fiske
Dei låg på fjorden og pilka, presten og 
drengen. Så fekk presten på ein stor rugg, 
og drog ivrig. Nett i det han skulle hive 
fisken over ripa, datt fisken av kroken og 
for. Då sukka presten, såg på drengen og 
sa: Sei det, du! 

Presten som slutta
Gamlepresten hadde fått vanskar med 
å få fram orda. Det hengde seg opp, 
liksom, av og til. Han skulle halde preika 
ved sin avgang, og tykte det høvde godt 
at det skjedde om hausten, så han sa: Det 
er høst. Bladene gulner og falle.. r alle… 
r alle ..r a(v)!

FRANSK	  DEP.

KILOBYTE	  
SJØHELT

FERSKE FIN	  STIL

SVENSK	  
TETTSTAD

NOIADI

STOFF

MÅL

SKAP

PREP.

MATIKAR

ARBEID

SÆRSYN ROT-‐

LEVER

TVIL	  	  	  	  	  	  	  	  	  	  	  	  	  	  	  	  
BLÅSE

GUTE-‐NAMN

HUGTA

TONE

NEDBØR

HOVUD-‐STAD STUDER ELV

HOGGE	  
SELSKAP

TILSYNS-‐
OMRÅDE	  

O

SPEL	  	  	  	  	  	  
PRUTE

VIND	  	  	  	  	  	  	  	  	  
PRON.

GRESK	  
BOKSTAV	  
MORENE

DRIKK	  	  	  	  	  	  	  	  	  	  	  	  	  
KLAR

PLATE TRE FAR
ERLE	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
TO	  LIKE

GRIPE SNILL

FOTBALL-‐
SPELAR

FASE ORDNE
EVENTYR-‐
HUS

KYRKJE-‐
SONGAR	  	  	  
(BOKMÅL)

PROVA PÅ	  BENKEN KARAKTER

Eg var seks år og frk. Iversen var leiar, 
men ho hadde andre med seg, m.a. 
kom Anna i Garda frå Vereide inn og 

hjelpte til av og til, fortel Arnlaug når vi spør 
når ho byrja på søndagsskulen.  Arnlaug er 
fødd i 1921, så då reknar vi oss fort fram til at 
hennar første tid i søndagsskulen var i 1927. 
Då heldt søndagsskulen til i Sandane bedehus 
(bygt i 1923). - Eg hugsar ikkje så mykje, men 
vi song, og det likte eg.

Men Arnlaug ville gjerne fortelje om det som 
skjedde då søndagsskulen på Sandane vart 
starta. Ho fortalde at det var Malene Arnestad 
som kom med strengespelet sitt frå Bukta. 
Ved huset til Erik Egge og Olina Gåsemyr 
her i Åsen møtte ho mange ungar. Då spurde 
ho om ho kunne få ha søndagsskule i huset 
deira. Dei opna dørene til stova si, og der 
vart Sandane søndagsskule skipa i 1908. 
Malene var reisesekretær i NMS (Det Norske 
Misjonsselskap), så ho reiste ein del rundt i 

distriktet og andre måtte ta over arbeidet på Sandane. Anna Rygg Kleppenes var ei av dei 
som dreiv søndagsskule veldig lenge. - Maria 
Hauge Skrivervik og eg hadde i mange år dei 
store elevane.  

- Kven var det som fekk deg til å starte som 
leiar i søndagsskulen?  Eg kan ikkje hugse 
kven som spurde meg om det, men eg vart 
i alle fall med i søndagsskulen til eg var 80 
år. Frk. Iversen sa til Arnlaug: Og så må du 
tale høgt. Du møter i morgen!  Det var ikkje 
spørsmål om eg ville eller ikkje.

- Korleis såg venninnene dine på at du 
begynte som søndagsskulelærar?  Eg veit 
ikkje. Oddrun Øygard, som kom frå den 
heimen der søndagsskulens starta, var god 
venninne med meg, og vi heldt saman med 
Kollfinn, tvillingbror hennar og Anders 
Hansen. Vi var like gamle, og eg høyrde aldri 
negative kommentarar frå nokon.

Sigfred Grimsbø og Jørgen Hauge hadde eit 
veldig fint lag med dei store gutane. Då Jørgen 
døydde, ringde Arnlaug til sonen i Oslo. Då 
sa han: No græt eg, for han viste meg vegen.
Det hende ein eller fleire av karane ikkje 
hadde høve til å møte på søndagsskulen. Då 
kom det spørsmål til dei i bedehuskjellaren: 
Skal vi sende gutane heim, eller kan nokon ha 
søndagsskule for dei? Frk. Iversen peika då på 
Arnlaug og sa: Det passer best for deg. Men 
det tykte Arnlaug var travelt.

Såmannsarbeid
Å vere søndagsskulelærar er å vere såmann! 
Det har vore mitt motto alltid. Det er så viktig 
å få sådd i unge år. - Så du opplevde dette å 
vere leiar i søndagsskulen som eit kall? Ja, eg 
veit ikkje anna vi kan seie. Han bestefar sa: Ja, 
dette må du gjere. Vi stod for dette synet alle, 
for vi var vande med husandakt.
Når vaksne karar kjem no og slår meg på 
skuldra og seier: Eg hugsar kva du sa. Det er 

Søndagsskule er såmannsarbeid
TEKST OG FOTO: HARALD ASKE

Arnlaug Økland starta på søndagsskulen på Sandane for 88 år sidan, og blei etter kvart mellom leiarane. Ho heldt fram til ho var 80 år 
gammal. Ho fortel om besøk av Anna Vereide, som i sin ungdom var med på starten av det heile, og ho var både “elev” og søndags- 

skulelærar ilag med Abigal Iversen, den historiske “gulldama” på Sandane. Ho fortel gjerne om det ho har vore med på, men vil ikkje ha 
eigen innsats nemnd framom det andre har gjort. Det er mange som har gjort ein stor innsats i søndagsskulen.

eit bevis - det har lege lenge i jorda. Det er 
spirekraft i Ordet!  Dette er viktig å få fram, 
tanken bak dette å drive søndagsskule.

Jeg hører godt bakfra
Ein uroleg kropp kom til søndagsskulen i 
barnehagehytta i Åsen. Han for høgt og lågt. 
Mora sa: Får du han til å sitje i ro, så er det 
store ting. Han sat ikkje i ro, men eg tok han 
opp på fanget og heldt han. Då sat han som 
eit lys og brått sa han: Jeg hører godt bakfra. 
Frå den dagen og til dei reiste frå Sandane,  
kom han kvar søndagsskule opp i fanget til 
Arnlaug. Eit fint minne.
Ein far sa det såleis: Her kjem eg med mine 
tre eldste. No må du lære dei det du lærte 
meg. Det var veldig rørande, fortalde Arn-
laug.

Dei dyre åra
Det er halde mange planleggingsmøte i hei-
men til Arnlaug. Planlegging av nytt semester, 

julefestar eller turar. Ein gong las Arnlaug eit 
stykke til dei andre leiarane. Stykket heitte: 
«De dyre år». Seinare vart ho mint om denne 
hendinga av ein som snart skulle dø. Han sa: - 
Dei dyre åra held på å gå ut, men takk for det 
vi fekk ha i lag.

Ein skule på flyttefot
Sandane søndagsskule har halde til i ulike 
lokalitetar: Etter starten i privathuset ved 
Åsavegen ikkje langt frå Vonheim, har den 
gamle bankkjellaren vore brukt, i lang tid 
Sandane bedehus, barnehagehytta i Åsen, 
private heimar, barnehagen i Mona og frå ca 
1990 Sandane kyrkje.
« En såmann gikk ut og sådde. Den som har 
ører, han høre. En såmann gikk ut og sådde. 
Han bar den gode sæd. Noe falt like ved 
veien, noe på steingrunn med lite jord.
Noe falt midt mellom torner, men noe falt 
også i god jord.»Arnlaug Økland var søndagsskulelærar  frå ho 

var 17 til ho var 80 år.

Sandane søndagsskule samla i storsalen i Sandane bedehus i 1957. 1. rekkje frå v. Ragnhild Hansen, Margot Evebø, Sølvi Eide, Marit Eide, Ingrid Langeset, 
Magni Engelstad, Inge Hansen, Finn-Erik Øygard, Harald Botn, Geir Einar Skinlo, Rune Haveland, Svein Ottar Sandal. 2. rekkje frå v Synnøve  Stavøstrand,  
Målfrid Berstad, Jorunn Skogen, Kari Eikenæs, Kjellaug Karin Fuglestrand, Marit Langeset, Liv Engelstad, Sigrunn Hamre, Olav Skarstein, Rune Aasen, Jan 
Haveland, Erling Haveland, Morten Hansen. 3. rekkje frå v. Margunn Berstad og Stein Malkenes. Bak desse to: Ingrid Denk, Helga Berstad, Anne Marie  
Djupegot, Eva Skarstein, Ross Wathne, Knut Fjellestad, Kåre Langeset, Leidulf Evebø, Jørgen Botn, Arve Sandal, Ove Økland, Bjørn, Odd Idar Eikenes, Odd 
Peter Skinlo, Jon Ottar Henden. 4. rekkje frå v. Berit Henden, Aud Bakke, Sigdis Bakke delvis skjult, Arne Øygard, Kari-Ann Søreide, Malvin Eide, Anny Fjellestad, 
Olav Skogen, Gerd Sivertsen, Kristin Hansen, Svein Eide, Bjarte Rønnekleiv. 5. rekkje frå v. Tordis Evebø, Eli Slagstad, Reidun Årdal, Aud Breilid, Brit Rygg, 
Olaug Lothe, Reidun Evebø, Johanna Myklebust, Arne Martin Rønnekleiv, Lars- Erik Steine, Magne Hamre, Otto Eide, Anne Marie Løken. 6. Rekkje frå v. 
Ruth Søreide, Solveig Skinlo, Margunn Henden, Siv Ingvild  Åberg, Marit Evebø, Astrid Kjørvik, Kari Blaalid, Kari Skarstein, Elin Gro Eikenes, Åsta Breilid. 
Bakerste rekkje: Dagfinn Aasen, Melvin Vattøy, Jørgen Hauge, Arnlaug Økland, Ingebjørg Tennebø, Kandal, Anders Hansen. 
Takk til Odd Petter Skinlo og Ruth Rønnekleiv for god hjelp med namnelista.

Her er alle gruppene samla til aksjon for søndagsskulen.  Året er 1987 og vi ser m.a. Kjell Otto Solheim 
med trekkspelet og Odny Hjelle heilt til venstre.

Søndagsskule

Framme fra venstre: Mariell Kandal, sokneprest Vidar Bjotveit og Regine Kandal Mjøs
Bak fra venstre: Erik Koopmans, Aron Nikolai Rauset Skogli, Marcus Røed Frøyset og Håkon Hjelle Roset.

Framme frå venstre: Jenny Kristin Engelstad, Oda Eirin Seime, Thea-Malen Fuglestrand, Nils Rune Raad, Johanne Nygård, Ragnhild Olina Solbakk Flølo 
og Sigrid Bogstad. 2. rad frå venstre.: Ole Marius Løvland Stegane, Colin Johansen, Kristi Skinlo Øvreseth, sokneprest Tore Myklebust, Vilde Sårheim, 

Leiv Arne Støyva Sårheim, Robert André Moldestad. 3. rad frå venstre: Jonas Jordanger Loen, André Raad Merkesdal, Erik Merkesdal Nedreberg, Thomas 
Myklebust Kvile, Thomas Fonn og Kristoffer Støyva Torheim. Bak frå venstre: Esben Fløtre, Reiel Daling Felde, Vebjørn Sundal Førde, Håvard Celestin 

Kollbotn, Martin Midtkandal og August Fløtre.

Framme frå venstre: Amalie Kvandal Alme, Malene Myklebust Hauge, Sofie Kvernevik, Andrine Gald Myklebust,  Maya Othelie  Daviknes, Solvei Berger 
Roska, Solveig Laukeland Djupegot, Hanne Wendelborg Ose. 2. rad frå venstre: Heidi Marie Alme, Rebekka Haugland, Martine Kvamme, Julie Kandal, 
sokneprest Vidar Bjotveit, Greta Søreide Gjengedal, Malin Mølmesdal Aaberg, Villemo Klausen, Vilde Malene Seljeset. 3. rad frå venstre: Sivert Johan 

Gimmestad, Kristoffer August Vereide, Håkon Fjellestad, Elias Voll, Magnus Eide, Martin Indrebø, Markus Heggheim Skrivarvik, Kristoffer Solibakke Fure 
4. rad frå venstre: Håkon Sæterøy Skeistrand, Øystein Jevnlid Solheim, Elias Kvalsvik Haugen, Even Nesgård, Magnus Evebø

Framme frå venstre:  Kristi Bakketun, Tore Myklebust, Per Inge Straume 
Bak frå venstre: Kent Ove Sæten, Håvard Helge Pedersen, Østen Olai Ommedal og Magnus Rygg Storsletten.

Konfirmantane i Breim, 2015

Konfirmantane i Gimmestad, 2015 Konfirmantane i Vereide, 2015

Konfirmantane i Hyen, 2015

I år har vi hatt dugnad på alle kyrkjegardane. Takk til alle som er med  
på dugnad  og «skeinar» opp kring  kyrkjene og gravplassane. Tidleg 
i mai var det mange som hjelpte til med å  rydde og pynte til 17. mai 
og konfirmasjonssøndagane. Takk for vel utført arbeid!

Flott dugnads-
innsats på kyrkje-

gardane

Dugnadsarbeid 

Her ser vi ein glad dugnadsgjeng frå Hyen. Frå v. ser vi: Aslaug Larsen, Liv Holme, Harald Holme Gerd Lilloe Olsen, Judit Aa, Olaug Aa, Margret  
Aa Djupvik, Anna Holme og Bjørn Aasen.

25 personar møtte opp 6. mai for å gjere eit av åres viktigaste dugnadsarbeid, nemleg vårarbeidet på kyrkjegarden på Breim. Kyrkjegarden har dei 
fleste eit forhold til og mange tek turen innom der ein eller fleire gongar i året for å besøkje gravene derfor er det til glede for mange at kyrkjegardane ser 
velstelte ut. I år vart det også felt ei stor bøk som stod aust for kyrkja. Dette vart gjort for å få betre plass på parkeringsplassen for handikappa.

Søndagsskule på Sørstranda
 

TEKST: ODDVAR ALMENNING

Korleis søndagsskuletanken spreidde 
seg frå dei som starta opp i Vereide 
krins, fortel Kristianna Lotsberg om 

i soga som er nemnd lenger framme. Dette er 
og fortalt om i jubileumsboka for Gimmestad- 
kyrkja som kom ut i 2010. (Sjå frå side 70).  
 
Vi kjem og tilbake til dette når framhaldet av 
sogeskriftet kjem i kyrkjebladet. Det høver 
likevel godt å nemne at dei som starta opp på 
Rygg rundt forrige århundreskifte, heldt til i 
det som då var skulehuset på Rygg. Seinare 
kom det nytt skulehus, og det gamle vart 
selt og oppsett som ungdomshus på Vereide, 
med namnet Haugtun. Og no er det i dette 
huset Vereide søndagsskule har samlingane 
sine!

Det høver godt også å ta med eit avsnitt frå 
jubileumsboka side 71, skreve av Asbjørn 
Gjengedal: Vel hundre år seinare hadde 6. og 
7. klasse ved Rygg skule eit prosjekt om lag og 

organisasjonar i Rygg og Nesjane krins. Der 
skreiv dei mellom anna om Rygg søndagss-
kule:

Føremålet var kristent barnearbeid, slik at 
barna i Rygg krins skulle få lære meir om 
Gud og Jesus. Samlingane er annankvar 
søndag om vinteren. Kvart år arrangerer 
søndagsskulen ein juletrefest. Dersom det er 
overskot, går dette til drifta av søndagsskulen. 

No får laget òg pengar frå kommunen og 
sparebanken. På juletrefesten er det program 
og mat, og vi går rundt juletreet. Festen var 
før fjerde, seinare femte juledag. Leiarane 
opp gjennom åra er desse: Anders Sande, 
Lars J Rygg, Elisabeth Sørebø, Anna E 
Ravnestad, Elisabet L. Rygg, Olina Henden, 
Kristen Arnestad, Bjarne Risholm, Elisabeth 
J Gimmestad, Margret Arnestad, Magnhild 
B Rygg, Beate Kornberg og noverande leiar 
Marit Rygg.

På bilete ovanfor er søndagsskulen på Sør-
stranda fotografert i kyrkja, hausten 1976. 

Vi ser frå venstre, første rekkja: Odd Bjarte 
Rauset, Eivind Rauset, Bodil Rauset, Ellen 
Gimmestad, Petter Olav Rygg, Kurt Gimmestad, 
Terje Arnestad, Lars Endre Gimmestad, Bjarne 
Rygg og Grete Johansen. 

I andre rekkja: Ronald Sande, Magne 
Aamodt, Arvid Lothe, Aud Sande, Odd 
Arnestad, Rutt Rygg, Anniken Rygg, Margunn 
Sande, Arild Arnestad, Jørn Lothe og Anita 
Varpe. 

Tredje rekkja: Jan Atle Rauset, Odd Lothe, 
Inge Ravnestad, Rune Morten Sande, Christen 
Henning Arnestad, Hildegunn Arnestad og 
Sigurd Aamodt. 

Fjerde rekkja: Magnhild Rygg, Elisabeth 
Gimmestad, Tove Rygg, Sigrid Olstad, Inger 
Gimmestad, Kristine Midtbø, Berit Sande, 
Cathrine Sandnes, Heidi Johansen og Margret 
Arnestad.

Kongens sølv til søndagsskulelærarar 
Asbjørn Gjengedal fortel i boka «Hundre år i 
og omkring Gimmestad kyrkje»: Det var nokon 
som la merke til at Magnhild B Rygg hadde 
samla born til søndagsskule i femti år. Og dei 
gjorde noko med det. Omlag like lenge hadde 
broren, Bertel Austrheim halde på med det same 
på hi sida av fjorden. Inne i Kandalen hadde 
Brita og Sverre Rygg drive søndagsskule i same 
femtiårsbolken. Alle var vel verd kongeleg hei-
der for innsatsen. Jamvel om timane med borna 
sikkert gav mange gleder, var det nok ikkje alltid 
like lett å stå i denne tenesta. Så blei det stor 
fest for dei i Sandane kyrkje ein maidag i 1999. 
Ordføraren overrekte sølvmedalje og diplom frå 
Kongen, og mange var med og viste takksemd 
for innsatsen i søndagsskulen. Folk i Gloppen 
fekk ei sterk påminning om kor viktig slikt 
arbeid mellom borna er. Ut på hausten same 
året kom den minnerike dagen hos Kongen på 
Slottet. Magnhild hadde dottera Marit med, og 
Bertel hadde kona Oddrun, som seinare fekk 
eiga medalje for sin innsats mellom borna. Brita 
og Sverre var der og saman med ein flokk andre 
i same ærend. Kong Harald tok smilande imot 

dei og hadde vennlege ord til kvar einskild. Det 
blei eit minne for livet, eit minne som knytte seg 
fint inn i rada av fargerike minne frå livet i søn-
dagsskulen. Til dei minna høyrer også det gode 
samarbeidet med greie og pålitelege medarbei-
darar gjennom så mange år.

Medaljeutdeling i Sandane kyrkje i 1999. Frå venstre: Harald Aske, Sverre Rygg, Brita Rygg, ordførar Nils R Sandal, Magnhild Rygg, Bertel Austrheim og Jostein Bildøy

Elisabet Gimmestad fekk og kongens 
fortenestemedalje for innsaten i søndagsskulen. 
Då ho kom til Slottet saman med dottera Margot 
for å takke for medaljen, blei det ei stor og  
minnerik oppleving. 

Saman med ein del andre som kom der i same 
ærend, blei dei tekne vel imot og viste omkring 
før dei kom inn i salen der dei skulle få møte 
Kongen. Dei fekk servert kanapear og sjam-
panje og stod i ei lita gruppe og venta. Då Kong 
Harald kom inn, gjekk han frå den eine til den 
andre og slo av ein liten prat.  
 
Elisabet hadde blitt minna om at ho skulle seie 
«Dykkar Majestet» til Kongen, men då han kom 
til henne, gløymde ho det og busa ut: «So so eg 
ha gleda meg te å helse på Kongen!» Då sette 
han i å le, og var så hyggeleg å prate med.

«So so eg ha gleda meg  
te å helse på Kongen!»

Spaltisten

Om ein kort, og noko forenkla, 
skal forklare kva ei forteljing 
er, kan ein seie at ei forteljing 

er ein tekst med forteljande struktur.

I ein meir utdjupande definisjon vil 
fleire kriterium gjere seg gjeldande, og 
i denne samanhengen er det særleg eitt 
av desse eg vil trekke fram: Det er nemleg 
slik at alle forteljingar er berarar av ein 
moral eller eit sett verdiar. Forteljingar 
blir soleis viktige når nye generasjonar 
skal sosialiserast inn i den kulturelle – 
og religiøse – fellesskapen. 

Historiene reflekterer i stor grad 
den kulturen dei høyrer til i. I denne 
teksten ynskjer eg å synleggjere korleis 
forteljingar, til dømes frå Bibelen, kan 
gjere spørsmål kring moral og verdiar 
meir tilgjengelege for born og unge, 
og korleis dei kan styrkje fellesskapen i 
heimen, på søndagsskulen og i kyrkje-
lyden.

Det fyrste eg vil ta føre meg er forteljinga 
sin struktur. Forteljingssjangeren er 
noko born (og vaksne) kjenner og har 
forventningar til. Når vi lyttar til ei 
forteljing, veit vi nesten instinktivt at 
det i historia vil oppstå ein konflikt og 
at der vil vere ein helt som freistar løyse 
konflikten. Med sin faste, velkjende 
struktur set forteljinga ei klår råme 
rundt etiske problemstillingar. 

Når historiene har ei kjend form som 
er lett å oppfatte, blir det enklare for 
lyttaren eller lesaren å reflektere kring 
bodskapen, eller moralen, som kjem 

fram gjennom teksten. Forteljingar 
eignar seg på denne måten godt som 
inngangsport til å drøfte etiske og ver-
dimessige dilemma. Historiene set verd-
ispørsmåla inn i ein samanheng og gjer 
dei meir konkrete og handgripelege enn 
abstrakte formaningar og preiker om kva 
det vil seie å vere eit godt menneske. 
Heller enn å forklare kva det vil seie å 
vere eit medmenneske, kan ein gjennom 
forteljingar syne kva det inneber.

Ein annan ting som gjer forteljingane til 
ein meir pedagogisk verdiformidlings- 
metode enn til dømes moralpreiker, 
er borna si oppleving av det som blir 
fortalt. Gjennom å lese eller lytte til ei 
forteljing får borna brukt fantasien,  
og dei blir dessutan kjenslemessig en-
gasjerte i det som skjer i historia. 

Forteljinga blir på eit vis ein del av borna 
sitt erfaringslager, og borna får eit 
eigarforhold til handlinga og det som 
blir formidla. Forteljinga opnar opp 
for at borna sjølve, anten medvite eller 
umedvite, kan oppdage og utforske dei 
verdiane som blir presenterte i teksten. 
I ettertid kan desse erfaringane gjerne 
bearbeidast gjennom reflekterande 
samtaler, anten med jamaldringar eller 
med vaksne.

Avslutningsvis vil eg trekkje fram er at 
forteljingssituasjonen er noko som knyter 
borna saman i ein sosial og kulturell 
fellesskap. Dette er særleg verdifullt 
når ein ynskjer å stimulere borna si ut-
vikling av gode haldningar. Som nemnt 
i førre avsnitt, vil samtale med borna 

vere med på å bearbeide dei inntrykka 
forteljinga gjev, og deretter hjelpe dei 
med å reflektere kring kva som er rett 
og gale og viktig. Vidare vil forteljingane 
hjelpe borna til å sjå seg sjølve i forhold 
til andre menneske. Når borna får 
høyre eller lese forteljingar saman med 
foreldre og sysken, jamaldringar i bygda 
eller den øvrige kyrkjelyden, blir det 
synleggjort at forteljingane sin moral 
ikkje berre gjeld for nokre få, men for eit 
heilt samfunn. Og etter kvart som borna 
veks til, vil dei òg sjå at forteljingane og 
verdiane dei har teke til seg er noko dei 
deler med menneske verda over. Eit slikt 
perspektiv gjer moralen frå forteljingane 
aktuell i ein større samanheng.

I avsnitta over har eg i korte trekk 
forsøkt å syne korleis forteljingar kan 
gjere ein kultur – eller religion – sine 
verdiar meir tilgjengelege for born 
og unge. Vi har sett at forteljinga sin 
velkjende struktur kan fungere som dør
opnar inn til etiske spørsmål og 
dilemma, og at borna sine møte med 
forteljingar kan setje i gong refleksjonar 
knytt til kva det vil seie å vere eit godt 
menneske. 

Til slutt såg vi at forteljinga sin moral 
blir endå meir relevant når det blir knytt 
opp mot ein lokal og global fellesskap. 
Med dette som grunnlag, vil eg oppfordre 
alle til å halde fram med å fortelje  
historier til dei små. Slik eg ser det, 
aukar det sjansen for at borna vil vekse 
opp som medmenneske for kvarandre 
og gjere verda god.

Verdiformidling gjennom forteljing
TEKST: RAGNHILD HOPE BIRKELAND

Ragnhild Hope Birkeland går på grunnskulelærarutdanninga for 5.-10. årstrinn ved Høgskulen i Volda. I vår 
leverte ho ei bacheloroppgåve med tittelen «Den didaktiske forteljinga i klasserommet», og denne tek føre 

seg korleis forteljingar kan fremje elevar sitt læringsutbyte i skulen.

Elevane på Nordfjord folkehøgskule har 
dette skuleåret samla inn pengar til 
Okhaldhunga sjukehus i Nepal. Sjukehuset 

er støtta av Normisjon, både økonomisk og med 
personell. Det har vore stort engasjement rundt 
bistandsprosjektet og 9. mai overrekte komiteen 
ein symbolsk sjekk til Normisjons representant 
Marius Økland. Over 330.000 kroner blir sendt 
til sjukehuset som ligg på landsbygda i Nepal. 

- Det ligg ein stor innsats bak dette beløpet, seier 
medlem i bistandskomiteen Håvard Næss. Det 
har vore tanken om å hjelpe andre som har drive 
oss til innsatsen. Vi går eit år på folkehøgskule 
og det er mykje fokus på oss sjølv og vår sjølv-
realisering. Men dette prosjektet er med å løfte 
oss ut av bobla og å hjelpe andre. 

- Vi har hatt mange ulike og kreative måtar å 
samle inn pengar på, seier Stine Bostrøm, og 
ramsar opp: bistandsløp, elevkafeear, bistands-
frisør, måneskinnsturar og kasinokveld. Vi har 
vore kreative og hatt det kjekt. 

Bostrøm var i Nepal i haust og har sett sjuke-
huset og møtt menneska som får hjelpa. Ho 
seier det er flott å vite at elevane sin innsats dette 
året er med å tenne håp for medmenneske på 
landsbygda i Nepal. 

Det store jordskjelvet i april har ført til at Nepal 
er kome i verdsmedia. Sjukehuset i Okhaldhunga 
har vore gjennom store utbetringar siste åra og 
krava som vart stilt til dei nye bygningane gjer at 

Nordfjord folkehøgskule 
støttar Nepal

TEKST: MARIUS ØKLAND

Bistandskomiteen, v/Håvard Næss og Stine 
Bostrøm overrekker sjekken til Marius Økland i 
Normisjon. Foto: Stein Bostrøm

Nordfjord folkehøgskule hadde avsluttingsfest 9. mai og overrekte pengar dei hadde samla inn til 
Okhaldhunga sjukehus. Her er alle elvane samla. Foto: Maris Økland

Siste etappe

Av Aase Ryssdal Sæther, 
Soknerådsleiar i Gimmestad

Det er ikkje til å tru, men snart 
er dei tilmålte fire åra over, og om 
få veker skal kyrkjefolket i Vereide 
og Gimmestad gå til urnene og for 
å velje nytt sokneråd - denne gon-
gen til det nye Gloppen sokn.

Lokalavisa kjem også i vår 
postkasse, og der har vi nyleg fått 
sjå namna på dei det kan stemmast 
på i september. Det er dyktige og 
solide folk, så vi er ikkje det minste 
skeptiske til å sende stafettpinnen 
vidare til dei som blir valde.

Men tankane går baklengs 
gjennom desse snart fire åra, og 
vi minnest mykje. Det har vore 
vanskelege stunder med viktige av-
gjerder, det har vore glade stunder 
saman med både råd og kyrkjelyd, 
og ikkje minst har det vore det vi 
kan kalle «plankekøyring» - enkle 
saker som går lett gjennom utan at 
vi treng å tenkje eller diskutere så 
mykje. Vi har gjort bra ting, og vi 
har nok også gjort feil.

Men kva vil vi hugse best når 
tida snart er ute? Og kva vil vi 
sakne? Til det siste spørsmålet har 
vi i alle fall eitt svar på ståande fot: 
Vi vil sakne posten. Nesten dagleg 
har vi fått brev, blad og tidsskrift av 
ulike slag, og det meste har vi lese 
med interesse. 

Det har også vore ei glede å få 
dele litt av innhaldet i postkassa 
med lesarane av kyrkjebladet, og 
etter tilbakemeldingane vi har fått, 
har også mange hatt glede av sjå 
oppi saman med oss. Men no skal 
vi snart forlate leiarstolen, og  
dagens vesle epistel er den aller 
siste «Postkassa» frå vår hand.

Så då har vi ikkje anna å seie enn 
Takk for laget, kjære lesar – og ta 
godt vare på dei som kjem etter oss 
til hausten.

Frå soknerådet si postkasse

sjukehuset har tolt jordskjelvet. «At sjukehuset 
står når alt anna raser, er alfa og omega», seier 
Næss. 

Det er framleis mogleg å støtte folkehøgskulen 
sitt bistandsprosjekt ved å bruke kontonummer 
3705.13.05842 eller ein kan sende sms merka 
«nordfjord» til 2160 for å gje kr 75.

S om innvandrer fra Tromsdalen 
kom jeg første gang til Nordfjord i 
1979. I to år jobbet jeg som distrikts 

arbeider i Nordfjord Indremisjon før 
jeg startet som lærer ved Nordfjord 
folkehøgskole, et engasjement som varte 
i 17 år. Siden 2000 har jeg vært tilknyttet 
Gloppen opplæringssenter og arbeider 
for tiden som lærer for flyktninger og 
voksne glopparar.
Jeg er etablert på Vereide med hus, kone, 
3 voksne barn og titulerer meg som 
«Vereidar frå Tromsø».
Under oppveksten i Tromsdalen brukte 
jeg mye av fritiden på idrett og kristen 
virksomhet. Tidlig møtte jeg «sangbok-
sangene» og salmene både i barndoms-
heim, søndagsskole, kirke, og leir- 
sammenheng. Tensingbevegelsen gav 
meg smak på nyere lovsang, kristen 
vise, pop og rock-tekster. Alt var med 
på å skape den glede og interesse jeg 
opp gjennom årene har hatt for sang og 
musikk. -Som lærer starter jeg som regel 
alltid skoledagen med sang.
-Som bibelleser avslutter jeg som regel 
«den stille stund» med en salme.
-Som forsett ser jeg for meg at salme- 
perler skal læres utenat.

Det blir nesten en umulighet å skrive om 
min spesielle salme. Jeg har så mange. 
Til ulike tider, livssituasjoner og livsfaser 
er det forskjellige salmer, vers og strofer 
som skaper livsmot og livsglede. Når jeg 
velger «I Guds stillhet får jeg være rolig, 

Fritz Schjølberg

ordløs, uten krav» er det først og fremst fordi 
det er vakker, slitesterk poesi og et innhold 
som forteller at jeg er favnet av Gud i omsorg 
og hans oppmerksomhet. Gjennom enkle, men 
gjennomarbeidede salmestrofer kjenner jeg 
meg ønsket, elsket, sett. Her får jeg sette navn 
på mitt indre liv, åpne mine lukkede dører, 
ventilere mine skyggesider, kjenne smaken av 
usynlig gudsnærvær og oppleve takknemligheten 
over at Gud fortsatt velsigner mine dager med 
overraskende gleder. Gleder som kommer 
smettende inn der jeg minst venter dem.

«Gjennom ørsmå hol i dagen, får eg venda mine 
tankar, ta eit lite steg til sides, søkja Herren, han 
som er...... leggja fram for Herren Kristus alt det 
livet som eg ber.» (NOS 460)

Jeg har en rolig visshet om at du som leser den-
ne lille betraktninga, alle glopparar forøvrig, ja, 
hver i sær på denne kloden, er risset inn i Guds 
kjærlighetshånd. Ingen er utelatt eller glemt. 
Faderen hvisker navna våre igjen og igjen og 
møter oss der vi befinner oss, så langt eller kort 

Min salme

”Vet meg ønsket, elsket, sett.  
I Guds godhet”

vi er kommet på livsveien.. Vi har bare en Gud, 
sier Bibelen. Han er alles Far og er over alle og 
gjennom alle og i alle. Ef. 4.6

     I Guds stillhet får jeg være 
     rolig, ordløs, uten krav. 
     Klare rom og åpne dager:  
     her en strand ved nådens hav. 
     Og i Guds godhet vil jeg hvile, 
     vet meg elsket, ønsket, sett, 
     øver meg i barnlig tillit, 
     søker høyt og dypt og bredt.

     I Guds Ånd, der kan jeg ånde, 
     nyskapt liv er bønnesvar,
     Øyeblikkets nærvær rommer 
     alt som er og blir og var.
     Og ved Guds hjerte er jeg båret,
     ømt tatt inn i Herrens favn.
     Og mens gåtene fordypes, 
     hvisker Faderen mitt navn.

NOS 458 av Jonas Jonson

Takk til Anders Hole som tar salmeutfordringa 
i neste nummer.

Dersom du vil lese et knippe av mine favoritt-
perler finner du dem i den nye salmeboka på 
nr: 301, 334, 356, 376, 460, 520, 

Har du forresten lest tillegget fra side 1135 
og utover? Her er mange flotte slitesterke 
bønner for hverdagslivet. Legg merke til Søren 
Kirkegaards bønn på side 1155; «Du  har elska 
oss først». 

Asbjørgs klipp Frå minneboka ...

Desse klippa er henta frå to kjelder. 
Oppslagsordet er: Søndagsskole.

Det første er henta frå Aschehougs  
konversasjonsleksikon, femte utgave.

Søndagsskoler. Begynnelsen til søndags- 
skolene skyldes Robert Raikes, som i 1780 
i Gloucester samlet barn til andakt og 
undervisning. I 1844 kom søndagsskolen 
gjennom kjøpmann Svend Svendsen og 
foged S. D. Schiøtz til Stavanger; i 1894 ble 
den første regulære søndagsskolen i Oslo 
opprettet. Norsk Søndagsskoleforbund ble 
stiftet 1889; de omfattet de statskirkelige 
søndagsskoler. Forbundet utgir “Barnas 
søndagsblad” og “Norsk søndagsskoleblad”. 
Norsk Søndagsskoleunion, en sammen- 
slutning 1898 av Bergen og Kristiania 
søndagsskoleunion, omfatter de fleste fri-
kirkelige samfunn; utgir bladet “Søndags-
skolelæreren”.  Frelsesarméen, Frikirken og 
Metodistkirken står utenfor disse  
organisasjoner, men er medlemmer av 
Norsk Søndagsskoleråd, stiftet 1933.

Det andre klippet er henta frå  
Wikipedia, 25.3.2013

Søndagsskole er et forum for under-
visning i bibelkunnskap og kristen tro, 
holdt av kirker og kristne forsamlinger på 
søndager. Norsk søndagsskoletradisjon 
henvender seg først og fremst til barn og 
tenåringer, og har i moderne tid ofte  
kommet i forbindelse med gudstjenester. 
Barna deltar ofte først i gudstjenesten for så 
å gå til søndagsskolen.

I amerikansk tradisjon er det vanlig 
å holde søndagsskole for alle aldre, selv  
voksne, som en form for seminar før guds-
tjenesten. Denne tradisjonen er også  
representert noen steder i Sverige, ikke 
minst i Amerika-påvirkede frikirkesamfunn.

På slutten av 1800-tallet og frem til 1930 
ble det utgitt atskillige sangbøker for  
søndagsskolens virksomhet i ulike samfunn, 
både i Sverige og Norge. Omfattende  
redigeringer og uttagelser skjedde  
kontinuerlig, og det totale antallet søndags- 
skolesangbøker er vanskelig å vite.

Så litt tal.
I Noreg er det 1337 søndagsskular, og 

36800 born er medlem (April, 2014).

Så får lesaren plusse på desse turre fakta 
med minne frå si tid på søndagsskulen.

Laurdag 16. august 1980 var alle sokne- 
råda i Gloppen prestegjeld inviterte 
til stølsgjestebod på Ryggjastøylen i 

Traudalen. Det var Henny Rygg som inviterte, 
og saman med  gode medhjelparar hadde ho 
fått i stand eit riktig triveleg opplegg.  
 
Dessverre var det ein del av sokneråds- 
medlemmene som ikkje kunne møte, men ein 
god flokk var det likevel som kom traskande 
til Ryggjastøylen laurdag føremiddag. Veret 
var svært godt, som så mange dagar i sommar, 
sola varma godt ned mellom fjella. 

Framme på støylen vart vi først møtte med 
velkomen og eit glas saft. Deretter samla vi 
oss og sokneprest Asbjørn Gjengedal heldt 
andakt. Det var oppdekking i det fri, og då 
rømegrauten kom på bordet, viste Henny 
at ho som gamal stølsjente kunne kunsten å 
koke rømegraut. Grauten var god og feittet 
flaut rikeleg på han, som det skal til støls. 

Storebåten vart sjøsett på Traudalsvatnet 
denne dagen. Storebåten er ein sekskeiping 
som i si tid vart brukt av tretten støylsjenter 

Då sokneråda i Gloppen drog 
til seters for å ete seg graut

 
TEKST: UKJEND

når kyrne var på beite ved støylen innanfor 
vatnet. Båten ber nok namnet sitt med rette, 
for det viste seg at den var stor nok til å ta 
om bord heile følgjet, 26 personar med små 
og store. Der sat representantar for fire sokne- 
råd og rodde innover vatnet. Det var ikkje så 
mykje å seie på takta heller, så det viste seg at 
det var godt samarbeid mellom sokneråda, i 
alle fall i dette høvet. 

På støylen vart det servert både kaffi og 
kaker etterpå. Henny vart overrekt ei gåve 
som takk for alt ho hadde stelt i stand. Ho 
ymta om at ho gjerne såg oss igjen der neste 
år òg, og kom der for mange til å servere 
kaffi, så skulle ho lage til «rømegraut eller eit 
kvart lite». 

Folk tok på heimveg, medan soknepresten og 
nokre andre sette av stad over fjellet til Hyen 
og fekk seg ein fin tur i kveldinga.  

Kyrkjeblad for Gloppen nr. 7, 1980, leita 
fram av Harald Aske. (Dessverre står det 
ikkje kven som skreiv stykket).

Storebåten på Traudalsvatnet. Frå v. ser vi Asbjørn Gjengedal, Martin J. Ommedal, Kristoffer 
Arnestad som vinkar, Ingrid Aske ståande, Harald Aske med eine åra, Martin Ø. Ommedal, 
bak den løfta åra sit Olaug Bakke Gjengedal og styrmann er Erik Rygg. Dei andre er vanskeleg å 
plassere. Foto av Firda Tidend, avfotografert frå framsida av Kyrkjeblad for Gloppen nr. 7, 1980.

Firda elektro Leif Lote elektro

Tannlege 
Øyvind Seim
Tlf: 57 86 50 24

Ryssdal kraft

Tlf. 57 88 44 00/Faks 57 88 44 01
Adresse: Grandavegen 5, 6823 Sandane. Postboks 138, 6821 Sandane

 www.gloppenadvokat.no

SANDANE 8-22 (8-20)

Coop-bygget. Tlf. 57 86 59 57
gloppenelkjop.no

Blomster og hagesenter
telefon 57 86 51 07 

Ledig
annonseplass

Ledig
annonseplass

Ledig
annonseplass

Ledig
annonseplass

Ledig
annonseplass

Kyrkja i Gloppen

VEREIDE SOKN
Leiar i soknerådet: Elin Villung, 
tlf: 57 86 64 84 / 97716902 
elin.villung@enivest.net
Kyrkjetenar: Benny Aasen, tlf: 950 22 917
bv-aasen@online.no

BREIM SOKN
Leiar i soknerådet:
Aksel Rygg, tlf: 57 86 75 62 / 412 20 458
as-rygg@online.no
Kyrkjetenar: Ingvild Reed. tlf: 412 40 309

GIMMESTAD SOKN
Leiar i soknerådet:
Aase Ryssdal Sæther, tlf:57 86 50 51 / 
911 07 329. a-ryss@online.no
Kyrkjetenar: Benny Aasen, tlf: 950 22 917.
bv-aasen@online.no

HYEN SOKN
Leiar i soknerådet: Liv Øygard Solheim,
tlf: 57 86 96 59 / 958 61820.
liv-sol@online.no
Kyrkjetenar: Ola Jan Birkeland,
tlf: 57 86 98 32 / 975 91 747

Sokneprest i Vereide og Gimmestad
Vidar Bjotveit, tlf: 958 80 030 
vidar.bjotveit@gloppen.kyrkja.no
Kontorstad: Sandane kyrkje

Sokneprest i Breim og Hyen 
Tore Myklebust, tlf: 456 01 260
tore.myklebust@gloppen.kyrkja.no
Kontorstad: Prestebustaden i Breim. 

Kyrkjeverje Kurt Djupvik
Kontor i Sandane kyrkje 
Tlf kontor: 57 86 56 16. Mobil: 902 06 828. 
kurt.djupvik@gloppen.kyrkja.no
Kontorstad: Sandane kyrkje
Kontoret er ope alle dagar, men kyrkje-
verja er ofte ute, så det er lurt å ringe på 
førehand.

Diakonimedarbeidar i Gloppen
Britt Randi Heggheim, tlf: 908 47 592
britt.randi.heggheim@gloppen.kyrkja.no
Kontor i Sandane kyrkje

Kantor
Anders Rinde
anders.rinde@gloppen.kyrkja.no
mobil:99720238
Vereide kyrkje, tlf: 57869306

Kantor/trusopplærar
Marièl Eikeset Koren, tlf: 90942503 
mariel.eikeset.koren@gloppen.kyrkja.no
Kontorstad: Sandane kyrkje

Gravar/ kyrkjegardsarbeidar
Ivar Hjelle, tlf: 57 86 58 59 / 970 76 668

Vi møtest i kyrkja

21.juni, 4.søndag 
i treeiningstida  
Matt 16,24–27

11.00 Vereide Gudsteneste v/Vidar Bjotveit. 
Takkoffer: KIA Kristent interkulturelt arbeid.

23.juni Jonsok
Matt 16,24-27

19.00 Gamle 
Gimmestad

Gudsteneste v/Vidar Bjotveit

28. juni, 5.søndag 
i treeiningstida
Matt 7,21-29 

11.00 Breim Gudsteneste v/Vidar Bjotveit. Nattverd. Takkoffer: 
Menighetsfakultetet.

5. juli, 6. søndag. 
i treeiningstida

11.00 Selje Seljumannamesse på Selja

11.juli 14.00 Breim Country konsert andakt v/Vidar Bjotveit

12.juli, 7.søndag i 
treeiningstida
MLuk 19,1-10

11.00 Vereide Gudsteneste v/Vidar Bjotveit. Nattverd. Takkoffer: 
Fjordly ungdomssenter 

19.juli, 8.søndag i 
treeiningstida
Mark 12,37b-44

11.00 Breim Gudsteneste v/Tore Myklebust. 
Takkoffer: KFUK-KFUM Sogn og Fjordane.

15.00 Tystad-
støylen

26.juli, 8.søndag i 
treeiningstida
Luk 12,41-48

11.00 Nesholmen Friluftsgudsteneste v/Tore Myklebust. Song og musikk 
av ungdomar frå Vestre Hyen. Etter gudstenesta blir det 
sal av rømegraut m.m.

29.juli, Olsok
Luk 9,23-26

20.00 Vereide Gudsteneste v/Tore Myklebust. Nattverd. Kyrkjekaffi og 
bålkos. Takkoffer: Kyrkjelydsarbeidet

2.august, 
10.søndag i 
treeiningstida
Matt 18,21-35

14.00 Utvikfjellet Gudsteneste i fjellstova v/Tore Myklebust. Kyrkjekaffi: 
Sal av mat og drikke. Underhaldning v /Arne M. og 
Asbjørg Sølvberg.

9.august, 
11. søndag i 
treeiningstida
Mark 2,23-28

11.00 Vereide Gudsteneste v/Tore Myklebust.  Takkoffer:Norsk 
luthersk Misjonssamband 

16.august, 
12. søndag i 
treeiningstida 
Luk 8,1-3

11.00 Breim Gudsteneste v/Tore Myklebust. Nattverd 

23.august, 
13.søndag i 
treeiningstida 
Luk 12,41-48

11.00 Herads-
plassen

Fellesgudsteneste v/Vidar Bjotveit og Tore Myklebust. 
Sandane-dagane. Takkoffer: Diakoni-arbeidt i Gloppen

26.august. 20.00 Sandane Opa kyrkje- Kveldsbøn

30.august, 
14. søndag i 
treeiningstida
1 Kor 3,4-11

11.00 Vereide Gudsteneste v/Vidar Bjotveit. Presentasjon 
av konfirmantane i Gloppen 2016. 
Takkoffer:Kyrkjelydsarbeidet

6.september, 
15. søndag i 
treeiningstida
Luk 10,38-42

11.00 Gimmestad Gudsteneste v/Vidar Bjotveit.Utdeling av bok til 
4-åringar  Takkoffer:Kyrkjelydsarbeidet

11.00 Breim Gudsteneste v/Tore Myklebust. Presentasjon av 
konfirmantane.Takkoffer: Kyrkjelydsarbeidet

16.00 Hyen Gudsteneste v/Tore Myklebust. Presentasjon av 
konfirmantane. Udeling av bok til 4 og 6-åringane. 
Takkoffer: IKO- Kirkelig pedagogisk senter.

13.september
16. søndag i 
treeiningstida
Matt 5,10-12

11.00 Vereide Gudsteneste v/Vidar Bjotveit. Takkoffer:Norsk 
lærarakademi

18.00 Sandane Ungdomsgudsteneste v/Vidar Bjotveit. 
Nattverd Takkoffer:Norges Kristelige student-og 
skuleungdomslag

Dåp

Vigde/bryllaup Gravferd

Vereide

26.04.15
KRISTIAN  MIDTGAARD 
ENGELAND
MARIANNE SUNDAL  ENGELAND
KJETIL MIDTGAARD
Nicolay Andreas Vedvik Sele
Øyvind Kvalheim
Nina Merete Skeistrand
Ole Martin Egge
Adrian Paulen
Thomas Bjerknes
Sandane kyrkje

26.04.15
OLA JARL AUSTRHEIM AAE
ANE MERETE AUSTRHEIM
OLA ANDRÈ AAE
Ingrid Austrheim
Anna Buene
Kristin Fjellestad
Arne Samestad
Ragnhild Bakke Austrheim
Arvid Jakob Austrheim
Sandane kyrkje

10.05.15
JULIE NERHUS EIDE
AMALIE SOFIE NERHUS
GUNNAR EIDE
Asle Aleksander Sand Larsen
Ragnhild Eide
Stian Fure
Marte Beate Fure

31.05.15
MARIE STORAAS SALTBONES
INGEBORG STORAAS SALTBONES
STEINAR HALLGRIM SALTBONES
Silje Saltbones Rotevatn
Helge Saltbones Rotevatn
Torleif Storaas
Ellen Oddrun Barlaup Saltbones
Oddbjørn Jostein Saltbones
Eidsvåg kirke

07.06.15
LINNEA DØSKELAND
KAROLINE REFSNES
ROY HELGE DØSKELAND
Phirada Refsnes
Ole Refsnes
Kent Stian Døskeland
Sunniva Grov Døskeland
Frode Bolstad
Linda Helen Raudøy 

07.06.15
ADRIANA-ADORE MORKEN 
EIMHJELLEN
SIMONE ELISABETH CONTRERAS 
MORKEN
JENS DARIO EIMHJELLEN
Tom Carlos Eimhjellen
Jan Wilson Sande
Are Mauricio Eimhjellen
Tone-Kristin Morken
Bjørn Martin Kormeseth
Ann-Elisabeth Morken

Gimmestad

03.05.15
SOLVEIG BERG HORNTVEDT  
INGUNN BERG
ARILD HORNTVEDT  
Sylvia Hole
Anette Høiland
Thor Erik Horntvedt
Harald Berg

31.05.15
WILLIAM VALØR
EDEL JANITA SLETTAØIEN
BJARTE VALØR
Silje Runa Hoel
Julian Slettaøien
Eli Valør
Helga Valør
Dagny Valør

Hyen

25.05.15
MAGNUS SOLHEIM KORSVOLL
ASTRID IREN SOLHEIM
ARE GUNNAR KORSVOLL
Kristin Austrheim
Liv Sonja Solheim
Britt Sissel Sunde
Else Marie Borch
Sveinung Are Furnes

FRIDA AKSE 
INGER-MARI AKSE
ARVE JONNY AKSE
Linda Beate Akse
Marte Langedal
Ida Elin Hallem
Geir Magne Oppdal

Vereide
23.05.15
Gunhild Opdal Håvik og Geir Håvik

23.05.15 
Anna Margrete Lee Hestenes og Ola Skår Dahl
 
Hyen
 

23.05.15 
Benedicte Aa og Per Sigve Selseng

Breim   
Ragnar Fure   14.01.39     27.04.15     05.05.15
Leif Gil   03.05.25     05.05.15     12.05.15
Matias Egge  10.04.23     24.05.15     02.06.15
Nils Gabriel Stensaker 04.02.51     01.06.15     09.06.15
   
Hyen   
Eili J. Aa   09.11.21     28.04.15     07.05.15
Jakob Martin Hope  12.02.21     28.04.15     08.05.15
   
Vereide   
Torleiv Øygard  05.07.29     28.05.15     05.06.15



Søndagsskulen i Eimhjellen, 1978. Bakerst frå venstre: Kåre Solhaug, Per Arne Sæterlid, Jorunn 
Rygg, Kathrine Rygg, Ragnhild Sæterlid, Elisabeth Holme, Liv Kristin Eimhjellen, Eva Rygg, Arne 
Solhaug, Martin Eimhjellen, Nansy Eimhjellen, Julie Eimhjellen, Ole Bernt Holme, Jakob Eimhjellen, 
Gudrun Eimhjellen, Edit Holme, Inger Marie Eimhjellen, Kari Eimhjellen, Solgunn Eimhjellen, Sigrun 
Eimhjellen, Elias Eimhjellen, Liv Irene Rygg og Torger Eimhjellen. Fotograf: Nils Eimhjellen

Fellestur for søndagsskulane i Hyen til Rognkleivstøylen, der dei mellom anna leika “Slå på ringen”
Foto utlånt av Bergljot Solheim.


